
1 
 

ЛАБІРЫНТ  

 №4, лістапад  2010 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага”  

 
 

Вітаю ўсіх аматараў Беларускай гісторыі!  

Лістападаўскі нумар газеты было вырашана надаць больш увагі беларускай культуры, а дакладней 
яе станаўленне і развіццѐ. Тым больш што ў гэтым годзе мы святкуем угодкі такіх славутых 

пачынальнікаў беларускай культуры як 880 гаддзе з нараджэння Кірылы Тураўскага, 540 годдзе 
Мікалая Гусоўскага, 520 годдзе Францыска Скарыны, 480 годдзе Сымона Буднага, 460 годдзе 

Aндрэя Рымшы і т. д. Адна з галоўных падзей якую мы святкуем у культурным жыцці Беларусі 
звязана 80 з дня нараджэння беларускага пісьменніка, драматурга, публіцыста, перакладчыка, 
кінасцэнарыста Караткевіча Уладзіміра Сямѐнавіча (1930 – 1984). 

Прадоўжыць я хачу ўрыўкам з твора Вацлава Ластоўскага  "Што трэба ведаць кожнаму беларусу?" 
XI. НАШАЯ ГОРДАСЦЬ 

Мы гордыя тым, што мы беларусы, крывічы, бо мы — народ здольны. 3 нашага народу выйшла 
багата славутых людзей, за якіх ніколі нявыплачаны доўг маюць перад намі і палякі (Касцюшка, 
Міцкевіч, Сыракомля, Крашэўскі, Манюшка і шмат інш.), і маскоўцы (Дастаеўскі, Глінка і шмат 

інш.), і іншыя нашыя суседзі. Пра нашую здольнасць сведчаць таксама нашыя звычаі і абычаі, 
нашыя песні і казкі, нашае будаўніцтва, усякія культурныя памятнікі і інш.  

Мы гордыя з сваю мовы, бо нашая мова меладыйная, багатая і вельмі надаецца да песні і паэзіі. А 
да таго-ж яна — адна з найчысцейшых славянскіх моваў.  
Мы гордыя з свае песні. Беларусы маюць вельмі багата песняў. Нота нашых песняў вельмі багатая 

і адлюстроўвае ў сабе душу нашага народу. Нашая народная песня займаець адно з выдатнейшых 
месцаў між песнямі ўсіх народаў свету. Ёю цікавяцца вучоныя людзі чужых народаў. Беларускія 

народныя песні выкарыстоўвалі і ўпляталі ў свае творы гэткія славутыя кампазітары-музыкі, як 
Рымскі-Корсакаў, Глінка, Манюшка, Мусаргскі, Карловіч, Шыманскі, Грэчанінаў і інш.  
Мы гордыя з свайго народу. Усякі іншы народ, жывучы ў такіх цяжкіх абставінах, якія выпалі на 

нашу долю, загінуў-бы, а наш народ выказаў нязвычайную жыццѐвую сілу. Ён ператрываў усякія 
злыбяды, ліхалецці і напасці ды перахаваў у сабе сваю родную мову і любасць да свае 

Бацькаўшчыны Беларусі. Наш народ любіць праўду і красу — ѐн спакойны і разважны, а пры 
гэтым станоўкі і цьвѐрды.  
Мы гордыя за сваю родную зямлю. Нашая Бацькаўшчына — прыгожы край. Багата ў ей красы: 

харошая ў нас вясна і лета, восень і зіма. Нашыя пушчы, лясы і абшары апавітыя паэзіяй, з якое 
праглядае нашая мінуўшчына.  

Адным словам, мы гордыя, што мы беларусы. І мы гордыя сваймі змагарамі-беларусамі, сваймі 
нацыянальнымі героямі, якія змагаліся за лепшую долю беларускага народу, якія на аўтар 
Бацькаўшчыне злажылі сваѐ жыццѐ, як Кастусь Каліноўскі, Ігнат Грынявіцкі, як Слуцкія 

Паўстанцы, як Усевалод Ігнатоўскі, Язэп Лѐсік, і багата-багата іншых. Мы гордыя іхнай працай, 
мы усе будзем працаваць і змагацца для дабра свайго краю. Мы будзем адначасна так, як і яны, 

верыць у тое, што  народ наш беларускі будзе шчаслівым, радасным, што абмінець яго доля ліхая і 
будзе час, калі зажыве ѐн у дастатку, у дабрабыце, спакойна, сваім беларускім жыццѐм. 

Знішчаных у Беларусі габрэяў 

нацысты хацелі замяніць галандскімі 
фермерамі 

 
Падчас Другой сусветнай вайны нацысты 
хацелі перасяліць на месца знішчаных у 

Беларусі габрэяў галандскіх фермераў-
каланізатараў і нават апрабавалі новую 

тактыку на акупаваных Украіне і Літве.  
Пра гэта сведчыць новае сенсацыйнай 
даследаванне доктара Джэральдыны ван 

Фрэйтаг Драбэ Кунцэль з універсітэта Утрэхта 
(Нідэрланды), піша ізраільская газета Haaretz. 

5 тысяч асаднікаў 

Галандскія пасяленцы скіраваліся да 
акупаваных ўсходнееўрапейскіх зямель на 

заклік Нацыянальна-сацыялістычнага руху 
(NSB) — пранацысцкай партыі, якая прыйшла 

да ўлады ў Галандыі пасля акупацыі краіны 
нацыстамі ў 1940 годзе.  
Рэч у тым, што немцы лічылі галандцаў, а 

таксама народы Паўночнай Еўропы 
«сапраўднымі арыйцамі», амаль роўнымі ім 

самім у расавай іерархіі. Аднак Галандыя стала 
адзінай акром Нямеччыны краінай, што 
заклікала сваіх грамадзян каланізаваць 

захопленыя землі.  
Паводле ван Фрэйтаг Драбэ Кунцэль, з 1942 па 

1945 гады ў акупаваныя нацыстамі Украіну і 
Літву прыехалі каля пяці тысяч фермераў-
асаднікаў з Галандыі. Перасяленцам было не 

толькі добра вядома, што да іх прыезду 
нацысты ўжо знішчылі каля двух мільѐнаў 

усходнееўрапейскіх габрэяў, але яны сталі 
непасрэднымі сведкамі «канчатковага 
вырашэння габрэйскага пытання». На думку 

гісторыка, каля 75 адсоткаў каланізатараў 
прыбылі ва Ўсходнюю Еўропу з ідэалагічных 

прычынаў, астатнія — з эканамічных.  
Галандскія каланізатары ў Мінску 

Падчас даследавання гісторык універсітэту 

Утрэхта знайшла дакументы, якія сведчаць пра 
паездку лідэраў галандскіх асаднікаў у Мінск у 

1942 годзе. На сустрэчы з імі генеральны 
камісар Генеральнай акругі «Беларусь» 
Вільгельм Кубе заявіў, што мае патрэбу ў 

працоўнай сіле, якая павінна замяніць 
знішчаных габрэяў (у часе нямецкай акупацыі 

Беларусі было забіта больш за 800 тысяч 
габрэяў). Адзін з удзельнікаў той сустрэчы ван 
Маасдэйк потым распавядаў, што Кубэ 

выступіў з вітальнай прамовай, у якой згадаў 

пра «ўнікальную місію», якая стаіць перад 

германскім народам на ўсходнееўрапейскіх 
тэрыторыях. 
Аднак ці перасяліліся галандскія фермеры ў 

Беларусь, як ва Украіну з Літвой, невядома. 
Адзін з самых аўтарытэтных ваенных 

гісторыкаў Беларусі Эмануіл Іофе распавѐў, 
што ніколі не сустракаў падобныя звесткі ў 
архівах. 

«Вельмі сумняюся, што ў акупаванай 
нацыстамі Беларусі нешта падобнае было. Пра 

масавы рух дакладна не выпадае гаварыць. 
Магчыма, былі толькі адзіныя выпадкі», — 
лічыць Эмануіл Іофе, які сѐлета выдаў кнігу 

пра візіты найвышэйшых чыноў Трэцяга рэйху 
ў СССР. 

«Белыя габрэі» 
Ван Фрэйтаг, даследаванне якой стала 
навуковая сенсацыяй, сведчыць, што 

галандскія фермеры так і не прыжыліся на 
акупаваных тэрыторыях. Нацыстаў яны лічылі 

вельмі няветлымі і падазронымі. Нямецкія ж 
улады ў адказ вінавацілі галандцаў у сувязях са 
славянамі, якіх нацысты адносілі да «ніжэйшай 

расы». 
Напрыклад, у Вільні галандцы з 

задавальненнем бавілі час у кампаніі мясцовых 
жанчын, браліся з імі шлюбам і ўвозілі з сабой 
у Галандыю, калі стала зразумела, што 

Нямеччына прайграе вайну. Усѐ гэта 
супярэчыла нямецкай расавай дактрыне. 

На Украіне гнеў нацыстоўскіх улад выклікала 
актыўнасць галандцаў на чорным рынку. 
Некаторыя фермеры распрадавалі ўсю 

маѐмасць, уключна з уніформай галандскай 
пранацысцкай партыі. Галандцаў вінавацілі ў 

крадзяжах, махлярстве і ў завышэнні коштаў 
на сельскагаспадарчую прадукцыю, за што яны 
атрымалі ад немцаў мянушку «белыя габрэі».  

Пры гэтым гісторык падкрэслівае, што 
галандскія фермеры абсалютна спакойна 

ставіліся два знішчэння мясцовага габрэйскага 
насельніцтва, а адной з асноўных прычынаў, 
што паўплывала на іх вяртанне дадому, стала 

боязь рэпрэсіяў з боку партызан. 
Як паказвае даследаванне, у паваеннай 

Галандыі многія з пасяленцаў, што вярнуліся 
на радзіму, былі абвінавачаны ў выкарыстанні 
прымусовай працоўнай сілы (у асноўным, 

савецкіх ваеннапалонных), прысваенні 
габрэйскай маѐмасці і забойствах.  

Артыкул: TUT.BY

    Культура Беларусі ў сярэдзіне     
XIII - першай палове XVII ст. 

 

Уваходжанне беларускіх зямель у склад 

Вялікага Княства Літоўскага істотна 
паўплывала не толькі на этнічную 
кансалідацыю, але і на развіццѐ матэрыяльнай, 

духоўнай культуры беларускага народа. Гэты 
працэс адбываўся пры разнастайных 

культурных сувязях насельніцтва Беларусі з 
іншымі краінамі, а таксама з народамі, якія 
ўваходзілі ў склад адзінай шматэтнічнай 

дзяржавы. Высокі культурны ўзровень, 
колькасная і тэрытарыяльная перавага 

ўсходне-славянскага насельніцтва ў 
параўнанні з іншымі народамі садзейнічалі 
таму, што пачынаючы з XIV ст. менавіта 

беларуская культура адыгрывала важную, а ў 
асобных выпадках і вызначальную ролю ў 

культурым жыцці Вялікага Княства 
Літоўскага.  
Беларуская культура ўзнікла і развівалася на 

старажытных усходнеславянскіх традыцыях. 
На яе развіццѐ значна паўплывалі 

перадрэнесансныя і рэнесансныя ідэі. У 
выніку культура беларускага народа ў 
сярэдзіне XIII - сярэдзіне XVII ст. набыла 

арыгінальныя рысы, нацыянальную 
самабытнасць і дасягнула найвышэйшага 

ўздыму.  

 
Інтэнсіўна развівалася матэрыяльная 

культура. У гэты час узніклі і пашырыліся 
новыя формы і спосабы апрацоўкі глебы, 
арганізацыі земляробства. Двухпольны 

севазварот паступова змяніўся трохпольным, 
што дало магчымасць у буйных феадальных 

гаспадарках вырошчваць збожжа на продаж. 3 
землеапрацоўчых прылад працы сталі шырока 

выкарыстоўвацца вырабы мясцовых 

рамеснікаў, такія як сохі, бароны, сярпы, цапы 
і інш.  
Цэнтрамі рамяства і гандлю сталі гарады і 

буйныя мястэчкі. Развітымі відамі 
рамесніцкай дзейнасці была апрацоўка скур, 

выраб з іх абутку, адзення, рэчаў гаспадарчага 
і хатняга ўжытку. 3 другой паловы XVI ст. 
шырока распаўсюджваліся ганчарныя вырабы, 

з'явілася аднакаляровая і паліхромная кафля. 
Паліхромная рэльефная кафля выраблялася ў 

Гародні, Заслаўі, Лагойску, Оршы і Менску. 
Разам з разнастайнымі вырабамі 
традыцыйных рамѐстваў (ткацтва, апрацоўка 

металаў, дрэва, косці) на Беларусі ў XVI ст. 
распаўсюджваюцца выраб паперы, шкла, 

кнігадрукарства.  
Духоўная творчасць беларускага народа 
адлюстравалася ў фальклоры, песенным, 

харэаграфічным і музычным мастацтве. У XIII 
- першай палове XVII ст. далейшае развіццѐ 

атрымала вуснапаэтычная народная 
творчасць. На Беларусі ўзнікае новы эпічны 
жанр - гістарычныя песні і паданні, якія 

прысвячаліся барацьбе беларускага народа 
супраць іншаземных захопнікаў. Значнае 

месца ў вуснай народнай творчасці займала 
абрадавая паэзія. У адпаведнасці з асноўнымі 
этапамі сельскагаспадарчых работ яна 

падзялялася на зімовы, веснавы, летні і 
восеньскі цыклы. Таксама шырока былі 

прадстаўлены сямейна-абрадавая паэзія, 
лірычныя песні. Мудрасць народа, яго 
жыццѐвы і гаспадарчы вопыт знаходзілі 

адлюсграванне ў казках, прыказках, 
прымаўках і загадках. Невыпадкова многія з іх 

сталі ўзорамі сапраўднага фальклору і на 
працягу многіх стагоддзяў захоўваліся ў 
якасці выдатных твораў беларускага народа.  

Абрадавая паэзія, калядаванне і шчадраванне, 
хаджэнні валачобнікаў на Вялікдзень, 

купальскія карагоды заўсѐды суправаджалі 
музыкі. Удзельнікамі народных свят былі 
скамарохі, якія выступалі з драматычнымі і 

камічнымі інтэрмедыямі. Вандроўныя акцѐры 
карысталіся рознымі струннымі і ўдарнымі 

інструментамі (гудкамі, свістулькамі, дудамі, 
трубамі, рагамі, бубнамі, свірэлямі, сурнамі, 
скрыпкамі). У XVII ст. у Смаргоні была 

створана спецыяльная акадэмія, дзе рыхтавалі 
акцѐраў і дрэсіравалі мядзведзяў. Выступленні 

скамарохаў садзейнічалі ўзнікненню ў XVI ст. 

народнага лялечнага тэатра - батлейкі, які меў 

сінтэтычны характар, уключаў песні, танцы, 
маналогі, дыялогі.  
У XV - XVI стст. на Беларусі склаліся пэўныя 

перадумовы для развіцця культуры 
Адраджэння. Гарады сталі цэнтрамі 

ажыўленай грамадска-палітычнай дзейнасці, 
пашырыліся іх узаемасувязі з краінамі 
Заходняй і Цэнтральнай Еўропы. Інтэнсіўна 

развіваліся кнігадрукаванне, адукацыя, 
шырылася цікавасць да культурных 

каштоўнасцяў антычнасці. У асяроддзі 
гараджан і шляхты распаўсюджваліся ідэі 
Рэфармацыі і гуманізму, мецэнацтва. Даволі 

хутка ішоў працэс станаўлення беларускай 
мовы і пашырэння пісьменнасці. Спецыфічнай 

рысай Адраджзння на Беларусі была 
наяўнасць на працягу пэўнага перыяду 
адноснай верацярпімасці, узаемадзеяння і 

ўзаемаўплыву беларускай, рускай, украінскай 
і польскай культур, што абумовіла 

полілінгвізм літаратуры гэтага перыяду. Да 
1696 г. беларуская мова выконвала ролю 
дзяржаўнай у Вялікім Княстве Літоўскім.  

На ѐй былі створаны выдатныя помнікі 
грамадска-прававой думкі - Статуты Вялікага 

Княсгва Літоўскага (1529, 1566, 1588), 
накіраваныя на ўмацаванне дзяржаўна-
юрыдычнага суверэнітэту краіны.  

Своеасаблівай энцыклапедыяй гістарычных 
ведаў эпохі сярэднявечча сталі летапісы - 

Летапісец вялікіх князѐў літоўскіх, Хроніка 
Вялікага княства Літоўскага і Жамойцкага, 
Хроніка Быхаўца і інш. У летапісах 

адлюстраваны гістарычнае мінулае нашага 
народа, вядучыя грамадска-палітычныя ідэі 

эпохі, паказана дзейнасць гістарычных асоб.  
У пачатку XV ст. на беларускіх землях жыў і 
ствараў шматлікія творы Рыгор Цамблак - 

выдатны славянскі царкоўны дзеяч і 
пісьменнік, які ў 1415 - 1419 гг. з'яўляўся 

мітрапалітам Вялікага Княства Літоўскага. 
Цамблак унѐс у беларускую літаратуру 
гуманістычныя ідэі, узбагаціў яе яркімі 

творамі, напісанымі ў экспрэсіўна-
эмацыянальным стылі.  

Тытанічнай постаццю эпохі Адраджэння быў 
Францыск Скарына (каля 1490 - каля 1550 - 
вучоны, пісьменнік, перакладчык, гуманіст і 

асветнік, які аказаў значнае ўздзеянне на 
развіццѐ беларускай культуры, даў 

беларускаму народу друкаваную кнігу на яго 

роднай мове. У Празе на працягу 1517 - 1519 

гг. Ф.Скарына надрукаваў 23 кнігі Бібліі, а ў 
Вільні заснаваў друкарню, дзе выпусціў 
"Малую падарожную кніжку" (1522) і 

"Апостал" (1525).  
Заснаванне на Беларусі кнігадрукавання 

адкрыла не-бывалыя магчымасці для развіцця 
асветы, навукі і культуры. Выданні 
Ф.Скарыны арганічна спалучалі традыцыі 

беларускага мастацтва з вопытам 
еўрапейскага кнігадрука-вання. Ва ўяўленні 

Ф.Скарыны Біблія была скарбніцай не толькі 
рэлігійных, але і свецкіх ведаў, адной з крыніц 
"семі наук вызволеных".  

Ф.Скарына, як і гуманісты Італіі, бачыў у 
ведах сродак барацьбы з руцінай, невуцтвам, 

цемрашальствам, шлях да павышэння 
нацыянальнай самасвядомасці і 
індывідуалізацыі асобы.  

Ф.Скарына быў заснавальнікам жанру 
прадмоў да чытача. Яго прадмовы да розных 

выданняў культавых кніг трывала ўвайшлі ў 
літаратурны ўжытак. У іх першадрукар 
выкарыстаў моўны народны матэрыял. Усе 

прадмовы і пасляслоўі  
Ф.Скарыны прасякнуты клопатам аб 

разумным упарадкаванні грамадства, 
выхаванні чалавека, усталяванні дастойнага 
жыцця на зямлі.  

Высокім пачуццѐм - любоўю да Радзімы - 
асветлены яго творы: "Понеже от прирожения 

звери, ходящие в пустыне, знають ямы своя; 
птици, летающие по въздуху, ведають гнезда 
своя; рибы, плавающие по морю и в реках, 

чують виры своя; пчелы и тым 
подобная,боронять ульев своих, - тако ж и 

люди, игде зродилися и ускормлены суть 6о 
бозе, к тому месту великую ласку имають".  
У скарбніцу еўрапейскай культуры ўвайшла 

літаратурная спадчына беларускага паэта-
гуманіста Міколы Гусоўскага (1470? - каля 

1533). Пяру Гусоўскага належаць тры паэмы, 
больш за 10 вершаў, але гімнам 
Бацькаўшчыне, паэмай жыцця стала "Песня 

пра зубра", якую ѐн напісаў у 1522 г. у Рыме 
на лацінскай мове. Пясняр прыроды, працы і 

свабоднага чалавека, паэт выказаў гарачую 
любоў да роднай зямлі, з вялікай мастацкай 
сілай намаляваў жыццѐ простых людзей, 

гераічнае мінулае свайго народа, стварыў 
паэтычны вобраз Вітаўта, асудзіў міжусобныя 

войны.  

У 1523 г. "Песня пра зубра" была выдадзена ў 

кракаўскай друкарні.  

 
Першая на сучаснай тэрыторыі Беларусі 
друкарня пачала дзейнічаць у 1550 - 1570 гг. ў 

Бярэсці пад апекай канцлера Вялікага Княства 
Літоўскага Мікалая Радзівіла Чорнага. Першая 

кірылічная кніга ў межах сучаснай Беларусі 
была надрукавана ў Нясвіжы (1562). У XVI ст. 
друкарні існавалі і ў іншых мястэчках 

Беларусі: Заблудаве, Лоску, Цяпіне. У 
Заблудаве рускія першадрукары Іван Фѐдараў 

і Пѐтр Мсціславец выдалі "Евангелле 
вучыцельнае" (1569).  
Традыцыі Ф. Скарыны і М. Гусоўскага 

працягвалі выдатныя пісьменнікі-гуманісты 
Сымон Будны, Васіль Цяпінскі, Лявонцій 

Карповіч, Мялецій Сматрыцкі, Лаўрэнцій 
Зізаній, якія выступалі супраць нацыянальна-
рэлігійнага прыгнѐту, прызнавалі 

індывідуальны розум асноўнай крыніцай 
пазнання.  

Таленавітым публіцыстам пачатку 60-х гг. 
XVI ст., вядомым грамадска-палітычным 
дзеячам пратэстанцкага кірунку быў Сымон 

Будны (каля 1530 - 1593). У 1560 г. віленскі 
ваявода і канцлер Вялікага Княства Літоўскага 

Мікалай Радзівіл прызначыў яго пастырам 
клецкай саборнай царквы кальвінісгаў. У 1562 
г. Сымон Будны ў Нясвіжскай друкарні выдаў 

на беларускай мове свой "Катэхізіс", які 
сгварыў для простых людзей. Ён імкнуўся да 

таго, каб усе, хто хоча дасягнуць "инстины 
разумення", звярталіся да гэтай кнігі, a 
таксама "деток своих поучали".  

У 70-я гг. Сымон Будны разгарнуў 
інтэнсіўную грамадска-палітычную дзейнасць, 

выдаў Біблію (1572), Новы Запавет (15/4), 

працу "Аб галоуных палажэннях 

хрысціянскай веры" (1576). Пісьменнік-
публіцыст палемізаваў з езуіцкімі тэолагамі, 
абвяргаў дагмат пра бессмяротнасць душы, 

самым надзейным аўтарытэтам у справах 
веры і пазнання лічыў Біблію, заклікаў да 

развіцця беларускай культуры, роднай мовы.  
Сучаснікам і аднадумцам Сымона Буднага 
быў Васіль Цяпінскі (? - каля 1599), які 

бачыў у паланізацыі феадальных вярхоў 
Вялікага Княства Літоускага смяротную 

пагрозу развіццю нацыянальнай культуры 
беларускага народа. У 70-я гг. XVI ст. на свае 
сродкі ў маѐнтку Цяпіна ѐн заснаваў 

друкарню, дзе выдаў "Евангелле', тэкст якога 
надрукаваў на царкоўнаславянскай і 

беларускай мовах. У прадмове да "Евангелля" 
ѐн выявіў сябе палымяным абаронцам 
нацыянальнай культуры.  

У паслялюблінскі перыяд на тэрыторыі 
Вялікага Княства Літоўскага шырокую 

дзейнасць дзеля ўмацавання каталіцкай 
царквы разгарнулі езуіты. Яны стварылі 
шырокую сетку агульнадаступных 

бясплатных школ. У 1570 г. у Вільні оыла 
заснавана езуіцкая калегія, якая пры каралі 

Стэфане Баторыі ператварылася ў акадэмію. 
З'яўленне езуітаў у Вялікім Княстве Літоўскім 
паклала пачатак каталіцкай контррэфармацыі. 

Ва умовах міжканфесійнай барацьбы 
літаратура становіцца магутным ідэалагічным 

сродкам.  
У перыяд контррэфармацыі значную ролю ў 
развіцці культуры Беларусі адыгрывалі 

праваслаўныя брацтвы, прадстаўнікі якіх 
тэарэтычна абгрунтоўвалі юрыдычныя правы 

праваслаўнай царквы. Для распаўсюджвання 
сярод народа пісьменнасці брацтвы адкрывалі 
прыхадскія школы, арганізоўвалі друкарні, 

выдавалі кнігі. Пачатковыя і сярэднія школы 
былі адкрыты ў Вільні, Бярэсці, Пінску, 

Слуцку, Менску і Магілѐве. Брацкія друкарні 
ў канцы XVI - першай палове XVII ст. 
дзейнічалі ў Вільні, Еўі, Магілѐве. Выдаўцы 

выпускалі рэлігійна-культавыя і школьныя 
кнігі: "Евангелле вучыцельнае" (1569), 

"Псалтыр з Часаслоўцам" (1570), "Граматыка 
славенска" (1596) і інш. Друкарня Мамонічаў 
выпусціла першыя ў беларускім 

кнігадрукаванні кірылічныя выданні 
прававога характару: "Трыбунал Вялікага 

Княства Літоўскага" (1586) і "Статут Вялікага 

Княства Літоўскага" (1588).  
Вострай палітычнай накіраванасцю і 
каларытнай жывой мовай гэтага часу 

вылучаюцца парадыйна-сатырычныя творы 
канца XVI ст. - "Пасланне апосталу Пятру", 

"Прамова Мялешкі" і "Ліст да Абуховіча".  
Ананімны твор "Прамова Мялешкі" ўяўляе 
сабой літаратурную пародыю на соймавую 

прамову, сатыру на грамадска-палітычныя 
парадкі, якія панавалі ў Рэчы Паспалітай. 

Асабліва асуджаецца тая частка феадальнай 
знаці, якая ў пагоні за ўсім іншаземным 
знішчае свае нацыянальныя традыцыі.  

Наваградскі шляхціц Цыпрыян Камуняка ў 
"Лісце да Абуховіча" ў сатырычнай форме 

паказвае амаральнасць і прадажнасць 
службовай шляхты, выступае супраць засілля 
"пальшчызны" на беларускіх землях. 

Парадыйна-сатырычныя творы садзейнічалі 
далейшай дэмакратызацыі літаратуры, 

узмацненню ў ѐй крытычнага пачатку, 
народнага гумару і сатыры. У перыяд 
контррэфармацыі асаблівага росквіту 

дасягнула царкоўна-палемічная публіцыстыка. 
У 1577 г. у Вілейскай друкарні Мікалая 

Крыштафа Радзівіла выйшла ў свет кніга 
вядомага царкоўнага дзеяча, заснавальніка 
полацкага езуіцкага калегіума Пятра Скаргі 

"Аб адзінстве царквы боскай пад адзіным 
пастырам", у якой аўтар дае ідэалагічнае 

абгрунтаванне царкоўнай уніі.  
У канцы 80-х гг. палемічную антыкаталіцкую 
публіцыстыку ўзначалілі палемісты 

астрожскай школы Герасім Сматрыцкі і 
Васіль Суражскі. Яны абвяргалі 

тэндэнцыйныя сцвярджэнні П.Скаргі аб нізкім 
інтэлектуальным узроўні праваслаўнага 
насельніцтва, аб непрыгоднасц і яго пісьмовай 

мовы для ўжывання ў розных сферах 
духоўнага жыцця.  

У канцы XVI ст. уплывовы палітычны дзеяч 
Вялікага Княства Канстацін Астрожскі ў сваѐй 
рэзідэнцыі адкрыў першую грэкаславянскую 

праваслаўную школу і арганізаваў пры ѐй 
друкарню. 3 дзейнасцю астрожскай школы 

звязаны першы этап развіцця палемічнай 
публіцыстыкі. Яркія замалѐўкі непрымірымых 
сацыяльных канфліктаў дадзены ў кнізе 

В.Суражскага "О единой истинной 
православной вере и о святой соборной 

апостольской церкви" (1588).  

Выдатным творам антыўніяцкай публіцыстыкі 

быў "Апокрысіс" (Вільня, 1597) Х.Філалета, у 
якім аўтар ярка і вобразна сцвярджае, што 
царкоўны саюз уніяцкіх епіскапаў з папай 

рымскім быў абумоўлены імкненнем 
епіскапаў да матэрыяльных выгод і высокіх 

дзяржаўных пасад.  

 
Мацей Стрыйкоўскі 

Значны след у развіцці палемічнай 

публіцыстыкі пакінуў архімандрыт віленскага 
Святадухаўскага манастыра, рэктар брацкай 
школы Лявонцій Карповіч (1580 - 1620). Яго 

"казанні" змяшчаюць глыбокія разважанні пра 
сэнс жыцця і маральную чысціню чалавека, 

вылучаюцца ўзвышаным барочным стылем.  
Адно з вядучых месцаў у літаратурным 
працэсе Беларусі канца XVI - першай паловы 

XVII ст. займае творчасць Мялеція 

Сматрыцкага (1577 - 1633). У 1610 г. пад 

псеўданімам Тэафіла Арталога на польскай 
мове выдаў свой найбольш значны твор 
"Фрынас", у якім ад імя маціцарквы, якая 

з'яўлялася сімвалам прыгнечнай радзімы, 
заклікаў народы Беларусі і Украіны да 

аб'яднання супраць каталіцызму. Непадалѐку 
ад Вільні ў мястэчку Еўе М.Сматрыцкі 
займаўся педагагічнай дзейнасцю, выкладаў 

"свабодныя" навукі. У 1619 г. тут выйшла яго 
Траматыка славенска", якая стала 

шырокавядомай не толькі ў славянскіх 
краінах, але і ў Заходняй Еўропе. 
М.Сматрыцкі ў значнай ступені абапіраўся на 

"Граматыку славенску" (1596) Л.Зізанія. 
Упершыню ў гісторыі славянскага 

мовазнаўства ѐн склаў поуны курс граматыкі - 
арфаграфію, этымалогію, сінтаксіс і 
прасодыю. Гэта навуковая праца абяссмерціла 

яго імя ў вяках.  
Прадстаўніком дэмакратычнага напрамку ў 

царкоўна-палемічнай публіцыстыцы быў 
Афанасгй Філіповгч (1597 - 1648). У 
шматлікіх публіцыстычных артыкулах, 

аб'яднаных у звод пад назвай "Дыярыуш" 

(1646), ѐн змагаўся з палітычнай 
несправядлівасцю Рэчы Паспалітай, пагражаў 
свецкім феадалам "страшным божым судом", 

заклікаў да барацьбы супраць каталіцкай 
экспансіі.  

У другой палове XVI ст. традыцыйнае 
летапісанне, па сутнасці, спынілася. Шырокае 
развіццѐ атрымала гісторыка-мемуарная 

літаратура ("Допісы" аршанскага старасты 
Філона Кміты-Чарнабыльскага, мемуары 

наваградскага падсудка Фѐдара Еўлашэўскага, 
"Баркулабаўская хроніка" і інш.;. У 
"Баркулабаўскай хроніцы" мемуарыст 

распавядае пра страшны голад на беларускай 
зямлі ў пачатку XVII сг., калі "так мерли одны 

пры местах, на вулицах, па дорогах, по лесах, 
на пустыни, при роспутиях, по пустых избах". 
Аўтар паказвае простых людзей, іх цяжкую 

працу і быт, апісвае Бярасцейскі царкоўны 
сабор 1596 г. Гісторыка-мемуарная літаратура 

па сваім характары была прасякнута свецкімі 
матывамі. Аўтары ўслаўлялі інтарэсы 
чалавека незалежна ад яго сацыяльнага 

паходжання, што абумовіла далейшае 
паглыбленне дэмакратызацыі і гуманізацыі 

літаратурнага працэсу на Беларусі ў канцы 
XVI - першай палове XVII ст.  
Плѐнна развівалася сілабічная паэзія, ля 

вытокаў якой стаялі Я.Вісліцкі, А.Рымша, 
Ф.Утчыцкі, І.Іяўлевіч і С.Полацкі. 

Асаблівасць беларускай паэзіі пачатку XVI ст. 
- стварэнне вершаваных твораў на лацінскай 
мове, шырокае бытаванне гістарычных паэм, 

панегірычных эпіграм, элегій. У гістарычнай 
паэме Яна Вісліцкага "Пруская вайна" (1516) 

услаўляецца перамога пад Грунвальдам.  
Выдатным дасягненнем усѐй старажытнай 
культуры ўсходніх славян былі зборнікі 

Сімяона Полацкага (1629 - 1680) "Псалтыр 
рыфмаваная", "Вертоград многоцветный" і 

"Рифмологион". У сваіх вершах паэт усхваляў 
высокае прызначэнне чалавека, асвятляў 
шматлікія грамадска-палітычныя падзеі, 

падымаў маральна-філасофскія і сямейна-
бытавыя праблемы, палемізаваў з 

кансерватыўнымі прадстаўнікамі царкоўнай 
іерархіі. С.Полацкі ачысціў паэтычную мову 
ад уплыву гутарковай стыхіі і наблізіў яе да 

рытарычна-дэкламацыйных традыцый 
старажытнага віційства. У развіцці 

архітэктуры на беларускіх землях спалучаліся 

нацыянальныя і заходнееўрапейскія традыцыі, 

якія прынеслі на Беларусь гатычны, раманскі 
стылі і стыль барока. Творча 
пераасэнсоўваючы гэту спадчыну, беларускія 

майстры стварылі самабытныя і арыгінальныя 
помнікі дойлідства.  

У сувязі з пастаяннай знешняй небяспекай у 
гэты час было пабудавана шмат крэпасцяў і 
замкаў. Адным з моцных абарончых 

збудаванняў стаў замак у Наваградку, які быў 
абнесены мураванымі сценамі і 

шмат'яруснымі вежамі. Адначасова з'явіліся 
замкі ў Лідзе, Крэве, Гародні, якія разам з 
мураванымі і драўлянымі замкавымі 

пабудовамі іншых гарадоў і мястэчак Беларусі 
стваралі абарончую сістэму 

агульнадзяржаўнага значэння.  
Абарончы характар насіла архітэктура замкаў 
у Смалянах і Койданаве. У пачатку XVI ст. 

магнацкім родам Ільінічаў была пабудавана 
жамчужына беларускага каменнага дойлідства 

- Мірскі замак.  

 
Дойліды дасягнулі высокага мастацкага 
ўзроўню ў культавай архітэктуры. Быў 

створаны новы стыль - беларуская готыка, 
узорамі якой сталі цэрквы абарончага 

характару ў Сынкавічах, Мала-Мажэйкаве 
(Мураванцы), Супраслі і Заслаўі. У другой 
палове XVI ст. на Беларусі пачалі з'яўляцца 

культавыя пабудовы ў стылі рэнесансу 
(пратэстанцкі сабор у Смаргоні і каталіцкі 

касцѐл у Нясвіжы). 3 канца XVI ст. узводзяцца 
барочныя помнікі - езуіцкі касцѐл у Нясвіжы, 
які быў пабудаваны архітэкта- рамітальянцам 

Дж.М.Бернардоні. Барочнай архітэктуры 
ўласціва прасторавая разгорнутасць, 

ансамблевасць і дынамічнасць кампазіцыі. У 

выяўленчым мастацтве Беларусі пашыраюцца 

іканапіс, фрэскі, дэкаратыўная скулытгура 
палацаў і культавых пабудоў. Найбольшую 
цікавасць сярод твораў жывапісу таго часу 

выклікаюць абразы "Адзігітрыі Іерусалімскай" 
з пінскай Варварынскай царквы, 

"Замілаванне" з Маларыты. У другой палове 
XVI ст. у іканапісе адчуваюцца рысы 
Адраджэння, кампазіцыі вызначаюцца 

прасторавасцю пабудовы, з'яўляюцца 
элементы бытавога характару (абраз 

"Нараджэнне Маці Боскай" Пятра Яўсеевіча з 
Галынца, 1649). Фоны абразоў часта 
ўпрыгожваліся разьбяным залачоным 

арнаментам, які надаваў твору 
дэкаратыўнасць.  

У XV ст. з'яўляюцца творы свецкага жывапісу 
- партрэты княгіні Ганны Радзівіл, слуцкага 
князя А.Алелькавіча, вядомага магната 

Аляксандра Хадкевіча і інш. Структура 
сістэмы размалѐвак становіцца больш 

адвольнай, насычанай канкрэтнымі дэталямі. 3 
канца XVI ст. у жывапісе акрамя партрэтнага 
ўзнікаюць гістарычны, батальны і іншыя 

жанры. У скулыпуры гэтага часу назіраецца 
цікавасць да рэальнага чалавека, вобразам 

надаюцца рысы індывідуальнасці. Выразнасць 
пластычнай мовы вызначае кампазіцыю 
"Марыя з дзіцем" у Нясвіжы. У XV - XVII 

стст. пры Слуцкім, Супрасльскім, Пінскім, 
Ляшчынскім манастырах існавалі бібліятэкі. 

Ствараліся яны таксама пры калегіумах у 
Гародні, Бярэсці, Менску, Наваградку і інш., 
фарміраваліся буйныя прыватнаўласніцкія 

зборы - наваградскага ваяводы, канцлера 
Вялікага Княства Літоўскага Альбрэхта 

Гаштольда, Радзівілаў, Сапегаў.  
Такім чынам, менавіта XIII - XVII стст. сталі 
тым часам, калі культура беларускага народа, 

развіваючыся на ўласнай аснове, узбагацілася 
здабыткамі сусветнай цывілізацыі і актыўна 

ўключылася ў агульнаеўрапейскі культурна-
гістарычны працэс. 
Артыкул: Т. Казакова 

 

 

 

11 лістапада 1813 

Памѐр Дамінік Геранім Радзівіл  

 
Дамінік Геранім 
Радзівіл XI ардынат 

нясвіжскі, палкоўнік 
войска княства 

Варшаўскага і гвардыі 
Напалеона, атрымаў 
агромністую спадчыну 

Пане Каханку ў 
дзіцячым узросце. Ён 

нарадзіўся ў год смерці 
свайго бацькі, які быў 
сынам гетмана Казіміра 

Рыбанькі ад другога шлюбу з Ганнай 
Мыцельскай. Сямейны саюз Гераніма 

Вінцэнта Радзівіла (1759-1786) быў 
нешчаслівым. Ён сустрэў сваю будучую 
жонку ў эміграцыі, дзе жыў разам з братам. 

Пане Каханку вазіў малалетняга брата па ўсіх 
нямецкіх княжацкіх дварах. Ім наладжвалі 

гучныя прыѐмы, урачыстасці, балы, паляванні.  
Пры двары князѐў Турн-Таксіс, якія належалі 
да новай нямецкай арыстакратыі, Гераніма 

сустракалі асабліва сардэчна. У іх, была 
прыгожая дачка Соф'я, якой у той час 

споўнілася 17 гадоў. Геранім Радзівіл быў на 
год маладзейшы. Маладыя людзі закахаліся 
адзін у аднаго.  

Гэта адбылося адразу, як яны першы раз 
сустрэліся. Геранім пісаў брату, што "адчуў 

моцнае і нечуванае да той пары пачуццѐ". 
Князѐўна Соф'я, як пішуць даследчыкі, 
таксама "закахалася ў Гераніма па вушы".  

Бацькі Соф'і паведамілі выхавацелям 
нясвіжскага князя Мараўскаму і 

Кантэнбрынку, што ахвотна аддадуць дачку за 
Гераніма Вінцэнта Радзівіла.  
Князь Пане Каханку нічога не меў супраць 

гэтага саюзу, бо Турн-Таксіс мелі сувязі з 
каралямі, імператарамі. Сваячка маці маладой 

князѐўны Марыя выйшла замуж за сына 
Кацярыны II Паўла, наследніка рускага трону. 
Хутка маладыя павянчаліся. Яны знаходзіліся 

ў Нямеччыне да таго часу, пакуль Караль 
Радзівіл быў у эміграцыі. Вяртаючыся на 

радзіму, Пане Каханку разам з братам і яго 
жонкай былі на прыѐме ў імператрыцы Марыі 
Тэрэзы з падзякай за яе дапамогу ў атрыманні 

нясвіжскім князем амністыі.  

У 1778 годзе маладыя пасяліліся ў Нясвіжы. 

Пры падзеле спадчыны Гераніму ў якасці 
рэзідэнцыі дасталася Белая Падляска, якую 
князь Геранім аб'явіў сваѐй сталіцай і 

пераехаў туды. Некалькі гадоў маладыя былі 
шчаслівымі. Пане Каханку сардэчна адносіўся 

да Соф'і і з нецярпеннем чакаў наследніка, бо, 
як ужо ўпаміналася, сваіх дзяцей не меў. Ён 
часта наведваў Белую.  

У 1781 годзе маладая пара Радзівілаў 
гасцявала ў Мнішкаў у Вішняўцы, калі там 

быў польскі кароль Станіслаў Аўгуст і вялікі 
князь Павел з жонкай. Вялікая княгіня Марыя 
падарыла сваѐй кузіне Соф'і ўпрыгожанне з 

дыяментамі, а яе мужу Гераніму Радзівілу 
гадзіннік з брыльянтамі. Але хутка пасля 

гэтага паміж маладымі пачаліся 
непаразуменні. Гарачае палкае каханне 
скончылася і перайшло ва ўзаемную 

нянавісць. Трэба сказаць, што Соф'я, якую 
Пане Каханку пазней пачаў называць 

Таксінай, мела такое "гарачае" сэрца, што 
хугка яе авантуры сталіся шырока вядомымі ў 
грамадстве. Аб гэтым сведчыць ліст Пане 

Каханку да Станіслава Аўгуста ад 25 студзеня 
1784 года. "Да маіх перажыванняў, на якія мой 

лѐс вельмі багаты, не даставала яшчэ 
авантуры, якая надарылася 17 студзеня. 
Князѐўна падкаморына літоўская, мая 

братовая, якую ўсѐ сямейства Радзівілаў 
песціла, прывязалася да нейкага цымбаліста, 

які называўся Дусік. 3 ім яна ўцякла з Нясвіжа 
і забрала з сабою ўсе каштоўнасці. За імі 
кінуўся ў пагоню князь падкаморы, мой брат, 

але дагнаў іх толькі за мяжою, дзе іх 
арыштавалі".  

Пане Каханку прасіў Станіслава Аўгуста, каб 
той звярнуўся да прускага караля з просьбай, 
"каб князѐўна, пакуль яе бацька не прышле за 

ѐй свайго пасланца, была б затрымана там на 
месцы". Ён патрабаваў, каб Дусік і яго 

памагатыя былі выдадзеныя Радзівілам. Такія 
пасланні ѐн накіраваў і біскупу Міхалу 
Панятоўскаму і рускаму паслу і да бацькі 

князѐўны, якога ўпрошваў забраць сваю 
дачку.  

Князѐўна ўцякла з Варшавы ў Кралявец, 
адкуль весткі пра яе жыццѐ ішлі праз 
Мараўскага ў Нясвіж. Мараўскі пісаў, што 

князѐўна знайшла сабе абаронцу ў асобе 
канцлера Кайзерлінга, але той параіў ѐй 

пакінуць каханка. Яна адмовілася гэта зрабіць 

і перайшла да нейкай генеральшы, якая мела 

дрэнную рэпутацыю. Потым Соф'я вырашыла 
паехаць морам у Гданьск, але ўлады не 
дазволілі ѐй гэта зрабіць. Яна хацела закласці 

каштоўнасці за 15 тысяч дукатаў, а ѐй 
прапанавалі толькі тысячу. Размова пайшла 

пра гонар сям'і Радзівілаў. Да таго ж князѐўна 
чакала дзіця.  
Нарэшце бацька забраў дачку да сябе і 

ўгаворваў Пане Каханку дараваць ѐй яе 
паводзіны і здраду мужу, бо ў яе можа 

нарадзіцца хлопчык, які будзе наследнікам 
агромністай фартуны Радзівілаў. Сапраўды, 
дзіця нарадзілася і на трэці дзень памерла. 

Толькі праз год князѐўна згадзілася вярнуцца 
ў Нясвіж. Муж паехаў па яе ў Германію. 

Вялікімі ўрачыстымі балямі суправаджалася 
прымірэнне маладых. У Белай яе сустракала 
духавенства і ўсе жыхары горада пад грукат 

замкавых гармат. Вечарам наладзілі 
ілюмінацыю.  

4 жніўня 1786 года князѐўна Соф'я нарадзіла 
хлопчыка, якому пры хрышчэнні далі імѐны 
Дамініка Гераніма Караля. Князь Геранім у 

гэты час знаходзіўся ў Нясвіжы. Адсутнасць 
мужа пры народзінах зноў стала 

непераадольнай праблемай паміж маладымі. 
Адзін з храністаў запісваў, што князь Геранім 
"патрабаваў разводу без аніякай прычыны".  

Князь Геранім не дачакаўся жаданага разводу. 
Раптоўна ѐн захварэў і праз паўтара месяца 

пасля нараджэння сына адышоў да Госпада. 
На пахаванне ў Нясвіж прыехала князѐўна 
Соф'я і пасля патрэбнага цырыманіялу 

збіралася як найхутчэй вярнуцца ў Белую, каб 
там пачуваць сябе гаспадыняй, карыстаючыся 

неабмежаванай свабодай. Але князь Караль 
Станіслаў Пане Каханку паведаміў ѐй, што 
затрымоўвае яе ў Нясвіжы пры сабе і сам 

будзе апекуном яе сына Дамініка. Гэта вельмі 
не спадабалася князѐўне, але яна не ведала, як 

выратавацца ад такога няшчасця. Прымаючы з 
пакорай гэтае рашэнне, для адводу вачэй 
прымірылася са сваім лѐсам. Праз тры месяцы 

Пане Каханку дазволіў ѐй паехаць да сяброўкі 
ў Варшаву. Скарыстаўшы часовую свабоду, 

князѐўна напісала ліст да свайго бацькі, каб ѐн 
папрасіў польскага караля назначыць другім 
апекуном малалетняга князя Дамініка біскупа 

Турскага. Пасланец бацькі накіраваўся ў 
Нясвіж да Пане Каханку праз Варшаву, дзе 

дазнаўся аб новым выбрыку падкаморыны і 

напісаў аб гэтым яе бацьку. Цяжка было 

ўявіць, што князѐўна здольна паводзіць сябе 
так легкадумна. Толькі чатыры месяцы 
прайшлі пасля смерці мужа, як яна зноў дала 

волю свайму сэрцу. Пане Каханку напісаў ѐй 
вельмі строгі і пагрозлівы ліст. Ён пісаў, што 

спачатку не хацеў верыць у пачутае: "Уся 
Варшава поўная гэтых плѐтак". Ён заклікаў яе 
апамятацца і пагражаў, што затрымае ў сябе 

яе сына. Развітаўшыся са сваім новым 
"найдарожшым на свеце" абранкам, князѐўна 

вярнулася ў Нясвіж. Пане Каханку прапанаваў 
ѐй падпісаць нейкі дакумент. Яна падпісала. 
Гэты дакумент знаходзіўся ў сакрэтным архіве 

Радзівілаў, да якога ніхто не меў права 
дакранацца. Пасля гэтага нясвіжскі князь 

згадзіўся выпусціць Соф'ю з Нясвіжа, але 
забараніў ѐй вярнуцца ў Белую, бо там вельмі 
добра памяталі яе авантуры. Месцам 

жыхарства яна выбрала Заблудаў, дзе калісьці 
князь Багуслаў Радзівіл залажыў цэнтр 

кальвінізму. Сын Дамінік застаўся ў Нясвіжьі. 
Князѐўна пачала дамагацца, каб яго прыслалі 
ў Заблудаў. Пане Каханку прапанаваў ѐй 

вярнуцца зноў у Нясвіж і выхоўваць сына. 
Хутка князѐўна ўцягнулася ў новую авантуру, 

дамагаючыся выйсці замуж за нейкага 
шляхціца. Пане Каханку быў вымушаны зноў 
забраць яе ў Нясвіж. Гэтая паўторная няволя 

давяла яе да роспачы, да бунту супраць "айца 
дабрадзея". Яна паскардзілася польскаму 

каралю, што знаходзіцца з сынам у вязніцы. 
"Тут мяне ў Нясвіжы пільнуюць, каб не 
звярнулася па дапамогу да Расіі".  

Пасля смерці Караля Станіслава апекуном 
малалетняга Дамініка быў прызначаны Мацей 

Радзівіл, які таксама вырашыў зрабіць месцам 
пражывання Соф'і Заблудаў.  
Настаўнікам пяцігадоваму Дамініку ўзялі 

вядомага ў той час паэта Францішка 
Карпінскага, якога князѐўна прыняла холадна. 

У ім яна бачыла не толькі выхавацеля сына, 
але вартаўніка маральнасці і цнатлівасці сваѐй 
асобы. Дамінік вельмі прывязаўся да 

настаўніка, але праз год той быў вымушаны 
пакінуць Заблудаў. Князѐўна цяпер зноў 

кінулася ў любоўныя прыгоды, звярнуўшы 
ўвагу на дваровага юрыста Андрэя 
Казаноўскага.  

За ўдзел у паўстанні Тадэвуша Касцюшкі ў 
1793 годзе Мацей Радзівіл страціў права апекі 

над пляменнікам. Яго месца заняў князь 

Міхал, новы ваявода віленскі, вядомы як 

здраднік айчыны. Ён атрымаў апеку пры 
падтрымцы расійскага пасла Сіверса. Міхал 
пісаў сваім дочкам: "Атрымаў ліст ад княгігі 

Турн-Таксіс, якая выйшла замуж за 
Казаноўскага, грубага дурня польскага, які 

нават слова па-французску не можа вымавіць. 
Не ведаю, як яе тытулаваць, назваў 
яснавяльможнай і адмовіў у яе просьбе 

вярнуць ей адзінага сына".  
У цяжкі час паўстання, калі хлопчык быў у 

Белай, ѐн ледзь не загінуў. Выратавала яго 
нянька Выляжынская, якой за смерць Дамініка 
абяцалі вялікія багацці і прывілеі.  

Калі хлопчык падрос, прыкладам яму ў жыцці 
зрабіўся Юзаф Панятоўскі, пляменнік 

апошняга польскага караля, які праводзіў 
жыццѐ, насычанае гульнѐй у карты, балямі, 
жанчынамі. Каб выратаваць Дамініка ад 

уплыву Панятоўскага, сваякі вырашылі 
ажаніць яго з графіняй Мнішак. Пра каханне ў 

гэтым саюзе размовы не ішло.  
У пачатку 1807 года князь Дамінік прымаў 
удзел у вяселлі сваѐй сваячкі Тэафілі 

Мараўскай. Нечакана ў адзін з момантаў 
паміж тостамі нясвіжскі князь выйшаў з-за 

стала і накіраваўся да сваѐй карэты. Праз 
некаторы час маладая зрабіла тое ж самае і, як 
стала вядома, ўцякла разам з Дамінікам 

Радзівілам, калі за сталом яшчэ дапівалі 
вясельныя келіхі.  

Уцекачы спыніліся ў Аўстрыі, дзе 29 лютага 
1808 года ў іх нарадзіўся сын, які лічыўся 
незаконнанароджаным, бо ні маці, ні бацька  

не атрымалі яшчэ разводу. Князь Дамінік 
прыкладаў усе намаганні, каб яго сын 

Аляксандр Дамінік быў прызнаны законным 
наследнікам.  
Толькі ў 1822 годзе ѐн быў прызнаны 

Радзівілам, але суд Расіі не пагадзіўся з гэтым 
рашэннем. Наступнае дзіця, князѐўна 

Стэфанія, нарадзілася ўжо пасля ўсіх разводаў 
і была прызначана законнай наследніцай 
маѐмасці свайго бацькі.  

Пляменнік Пане Каханку, як сведчаць хронікі, 
узяў у спадчыну таксама і яго адкрытае ўсім 

сэрца, і яго схільнасць да раскошы, жаданне 
быць аб'ектам захаплення, раскідваць направа 
і налева грошы. Дамінік Радзівіл шчодра 

надзяляў бліжніх, ажывіў муры свайго 
нясвіжскага замка і горада. Нясвіж, па словах 

Сыракомлі, у яго часы "развіваўся і квітнеў, 

меў назву малой Варшавы". У замку аднавіўся 

радзівілаўскі тэатр, запрацавалі гандлѐвыя 
ўстановы, пошта і рэстаран. Езуіцкая гімназія 
адышла дамініканцам. Для яе забеспячэння 

Дамінік Радзівіл аддаў вѐску Скаробін. На 
плошчы і рынку ўзнесліся мураныя і добра 

забяспечаныя купецкія крамы, дзе гандлявала 
шмат выдатных рамеснікаў і купцоў.  
Князь Дамінік быў гарачым патрыѐтам 

бацькаўшчыны і змагаром за адраджэнне 
краіны і далучыўся да французскага 

імператара Напалеона, калі той паабяцаў 
свабоду і незалежнасць Рэчы Паспалітай. Ён 
не пакінуў Банапарта нават тады, калі яго 

зорка ўжо закацілася. Мужнасць Дамініка на 
полі бітвы заўважаў нават імператар. Аб ім 

пісалі, то ѐн быў самы адважны з усіх палякаў 
(беларусаў). Калі Дамініку дазволілі вярнуцца 
ў Нясвіж, ѐн адказаў: "Маѐ месца на чале 

майго палка, а не ў Нясвіжы". Атрымаўшы 
цяжкую кантузію пад Ганаў, ѐн памѐр у 

Францыі 11 лістапада 1813 года. На ім 
абарвалася мужчынская лінія нясвіжскіх 
Радзівілаў, якая цягнулася без перапынку 

,каля 230 гадоў.  
Аляксандр I пажадаў узнагародзіць 

княжацкімі памесцямі героя вайны 1812 года 
графа Вітгенштэйна, які забраў у сваю сям'ю 
дачку Дамініка Стэфанію. У 1829 годзе яна 

выйшла замуж за Л. Вітгенштэйна. 
Крыніца: К.Я. Шышыгіна-Патоцкая, "Нясвіж 

і Радзівілы", Мінск: Беларусь, 2007. - 240 с. 

 

 
 

Перамога ў бітве за Полацк 
 

Полацак знаходзіўся ў руках маскоўскага цара 
Івана Жахлівага больш за шаснаццаць гадоў - 

ад 1563 да 1579 года. Нашу старажытную 
сталіцу маскоўцы зрабілі стратэгічным 
цэнтрам сваіх планаў заваѐвы Беларусі. 

Вынішчыўшы або вывеўшы ў палон значную 
частку палачан, акупанты асадзілі ў горадзе 

моцны гарнізон. Стральцы атабарыліся тут 
нават з сем'ямі, абнавілі ўмацаванні, 

разбудавалі новыя. Яны мелі шматлікую 

артылерыю, вялікія запасы пораху і харчоў.  
Вайна гэтая была для Беларусі надзвычай 
спусташальнай. Паводле словаў віленскага 

ваяводы Мікалая Радзівіла, "вораг быў на 
нашым хрыбце". Ён руйнаваў гарады, паліў 

вѐскі, забіваў нявінных людзей, выганяў на 
чужыну. Справіцца з ім нашаму войску 
аднаму было вельмі цяжка. Таму давялося 

прасіць дапамогі ў палякаў.  
Умовы, прапанаваныя Польшчай, былі для нас 

вельмі нявыгадныя. Але, каб уратаваць сваю 
краіну ад паняволення чужынцамі, нашы 
прадзеды змушаныя былі пагадзіцца на іх. I 

вось у 1569 годзе ў польскім горадзе Любліне 
было падпісанае па-гадненне аб вуніі 

(аб'яднанні) Вялікага Княства Літоўскага і 
Польскага Каралеўства. Гэтае аб'яднанне 
называлася Рэч Паспалітая Абодвух Народаў.  

На жаль, спадзяванні на вунію не 
спраўджваліся. Палякі не спяшаліся на 

дапамогу.  

 
Вызваленне Полацка войскамі Сцяпана Батуры. З тагачаснай 

гравюры 

Па-ранейшаму Беларусь, высільваючыся, 
змагалася з маскоўскай навалай практычна ў 

адзіноце. Становішча карэнна змянілася пасля 
таго, як у 1576 годзе нашым вялікім князем і 

польскім каралѐм стаў таленавіты палітык і 
военачальнік Сцяпан Батура. Ён урачыста 
паабяцаў вярнуць усе захопленыя ворагам 

землі. 
Першы вызваленчы паход пастанавілі павесці 

на Полацак. Частка магнацтва схілялася да 
таго, каб засяродзіцца на вайне ў Інфлянтах. 
Але менавіта гэтага і чакаў Іван Жахлівы, 

сцягнуўшы большасць войскаў у Пскоў. Да 
таго ж Прыбалтыка была ўжо нагэтулькі 

спустошаная, што не магла пракарміць вялікае 

войска. Кароль настояў на полацкім кірунку, 
бо гэта было б нечаканасцю для цара. Акрамя 
таго, Полацак быў ключом да ўсяго 

Падзвіння, і яго вызваленне вельмі аслабіла б 
пазіцыі маскоўцаў у Латвіі і Эстоніі.  

Улетку 1579 года саракатысячнае войска 
сабралася ў Свіры на Мядзелынчыне. Гэта 
была найлепшая пяхота і конніца нашай 

краіны, а таксама Польшчы. Былі там і 
вопытныя ваяры-найміты з Вугоршчыны і 

Нямеччыны, некалькі тысяч украінскіх 
казакоў. Большасць збройнай моцы Сцяпана 
Батуры складалі беларусы, бо менавіта наша 

радзіма знаходзілася тады ў небяспецы. Дзеля 
яе выратавання рваліся нашыя прадзеды на 

бітву.  
У Свіры былі зроблены агледзіны аб'яднанага 
войска. Тут гаспадар (так называлі нашага 

вялікага князя) заклікаў сваіх жаўнераў 
ахвяравацца дзеля вызвалення Айчыны. 

Звярнуўся ѐн і да насельніцтва земляў, куды 
кіраваў сваѐ войска. Тлумачыў, што падымае 
меч на цара маскоўскага, а не на мірных 

людзей. Жадае перамогі, а не разбурэння і 
бескарыснага праліцця крыві. I сваѐ слова 

стрымаў. Нават расейскія гісторыкі 
прызнавалі пазней, што не было ніколі вайны 
такой літасцівай да земляробаў і гараджан, як 

гэтая Батурава.  
З Свіры доўгія калоны пяхотнікаў, харугвы 

кавалерыі, артылерыя, абозы, аточаныя 
лѐгкімі заслонамі вершнікаў, рушылі на ўсход. 
Ішлі тым старадаўнім полацкім шляхам, па 

якім хадзіў некалі на Маскву вялікі князь 
Альгерд. Адначасова, апераджаючы войска, 

паімчаў ганец з лістом да Івана Жахлівага. У 
гэтым лісце Сцяпан Батура па-рыцарску 
папярэджваў непрыяцеля аб пачатку ваенных 

дзеянняў. 
Паход выдаўся цяжкім. Ішлі безупынныя 

дажджы, і гліністыя дарогі Полаччыны 
раскіслі. Грузлі абозы, гарматы, коні. Толькі 4 
жніўня перадавыя загоны падышлі да стара-

даўняй сталіцы. Затым падцягнуліся асноўныя 
сілы, і пачалася аблога.  

Задача здабыць Полацак была нялѐгкая. Перад 
нашым войскам знаходзіўся горад, спрадвеку 
славуты сваімі ўмацаваннямі. Аснову абароны 

складалі замкі на стромкіх бера-гах, 
абкружаныя Дзвіной і Палатой. Яны былі 

ўмацаваныя высокімі насыпанымі валамі, 

драўлянымі сценамі і шматлікімі вежамі. 

Драўляныя ўмацаванні па нізе былі 
абкладзеныя дзѐрнам, каб засцерагчы ад 
падпалу. Там, дзе не было ракі, замкі 

абкружалі глыбокія равы з вадой. Дый 
гарнізон быў немалы: налічваў 6 тысяч 

маскоўцаў. Да таго ж і ў іншых мясцінах 
Полаччыны знаходзілася некалькі моцных 
маскоўскіх цвердзяў з вялікімі гарнізонамі. У 

адным толькі Сокале, што ляжаў на паўночны 
захад ад Полацка, было каля 6 тысяч 

стральцоў.  
Як толькі замкнуўся фронт аблогі Полацка, 
наша артылерыя пачала абстрэл горада. 

Маскоўцы не вытрымалі, падпалілі шчыльную 
драўляную забудову і адступілі ў замкі, 

прысягаючы сабе трымацца да канца. А каб 
адрэзаць шляхі да перамоваў, ваяводы 
загадалі забіць некалькі палонных беларусаў. 

Трупы іх прывязалі да бѐрнаў і ўкінулі ў 
Дзвіну на вочы батураўцаў.  

Здавалася, што маскоўцам спрыяла само неба. 
Бо дзень пры дні ліў дождж. Абарончыя равы 
перапоўніліся вадой. А драўляныя сцены і 

вежы так намоклі, што іх нельга было 
падпаліць нават нагрэтымі да чырвані ядрамі. 

Такое працягвалася блізу трох тыдняў.  
Маскоўскі цар, баючыся за сваѐ жыццѐ, 
большасць войскаў трымаў пры сабе ў Пскове. 

Але некалькі тысяч усѐ ж паслаў на дапамогу. 
Аднак тыя не змаглі прабіцца да Полацка, бо 

шлях ім заступіў Мікалай Радзівіл Руды. Ды 
зацягваць аблогу было небяспечна - вораг мог 
апамятацца.  

Нарэшце сціхлі дажджы і раз'яснела неба. Пад 
гарачым летнім сонцам хутка сохлі сцены. I 

вось 27 жніўня пачаўся штурм горада. Смелякі 
пад градам куляў кідаліся да ўмацаванняў, каб 
падпаліць іх, і гінулі. Нарэшце аднаму 

мешчаніну з Альбова (гэтак беларусы даўней 
называлі Львоў) удалося прарвацца да вежы, 

адкінуць дзѐран і ўсунуць між бярвеннем жар. 
I дрэва запала-ла! Сам жа герой, лѐгка 
паранены ў руку, вярнуўся да сваіх. Ён адразу 

атрымаў ад Сцяпана Батуры шляхоцкую 
годнасць і адпаведнае прозвішча - Палацінскі 

(па назове рэчкі Палата). Атрымаў таксама 
герб, на якім была намаляваная рука з 
паходняй, прабітая стралой.  

Занялося полымя і ў іншых месцах. I на 
сцены, заахвочаная самім каралѐм, кінулася 

вугорская пяхота. Пайшлі ў наступ іншыя 

харугвы. Некаторым ваярам удалося нават 

прасекчыся праз маскоўскія сціжмы за сцены. 
Аднак у першы дзень штурму вызваліць горад 
не дазволіў пажар на ўмацаваннях і супраціў 

гарнізона.  
За ноч маскоўцы здолелі патушыць агонь. Але 

назаўтра распаленымі ядрамі замкі зноў 
удалося пад паліць у шмат якіх месцах. 
Усчаўся вялізны пажар, бачны на дзесяткі 

кіламетраў навокал. Да таго ж артылерыя 
літаральна засыпала стральцоў ядрамі. На 

сцены зноў і зноў па штурмавых лесвіцах 
уздзіраліся батураўскія ваяры. I маскоўскі 
гарнізон захістаўся. Стральцы запатрабавалі 

ад сваіх ваяводаў спыніць супраціў. Тыя 
напачатку не пагаджаліся, кажучы: "Баімся не 

злосці Сцяпанавай, а гневу царскага". Але не 
яны ўжо былі гаспадарамі сітуацыі. І 30 
жніўня змушаныя былі скласці зброю.  

Так літаральна за 
трое сутак актыўных і несупынных штурмаў 

было скончана з маскоўскім супрацівам. "I 
гэтак Полацак, слаўная сталіца княжат 
даўных, з рук маскоўскіх выдзертая ѐсць", - 

занатаваў беларускі летапісец. Зноў стаў 
вольным бацька гарадоў беларускіх і калыска 

беларускай дзяржаўнасці! 
сачыць перамяшчэнні маскоўскіх палкоў. 
Значная ж частка войска на чале з Радзівілам 

пайшла да Сокала і ўзяла ў аблогу яго 
гарнізон. На пяты дзень былі падпаленыя 

вежы, запалала драўляная забудова за сценамі. 
I крэпасць ператварылася ў суцэльнае 
пякельнае вогніш-ча. Ратуючыся ад агню, 

маскоўцы выйшлі з-за ўмацаванняў на 
адчайны прарыў аблогі. Але не здолелі. Нашы 

ваяры самі праламаліся ў цвердзь і ў шалѐнай 
сечы паклалі блізу чатырох тысяч чужынцаў.  

Пасля вызвалення Полацка ад захопнікаў 

ачысцілі бальшыню ўсходнебеларускіх 
земляў. Наступныя паходы Сцяпана Батуры на 
Вялікія Лукі (1580 год) і Пскоў (1581 год) 

прывялі да адыходу акупацыйных войскаў з 
Прыбалтыкі. I цар, які яшчэ нядаўна 

намерваўся прысабечыць велізарныя абшары, 
папрасіў замірэння. Масква адмаўлялася ад 
усіх сваіх заваѐваў у Беларусі, Латвіі і Эстоніі. 

Больш за тое, да Вялікага Княства вяртаўся 
старадаўні беларускі горад Вяліж з акругай.  

Але Сцяпан Батура не намерваўся спыняцца 
на дасягнутым. Бо, уступаючы на віленскі 
вялікакняскі пасад, ѐн абавязваўся вярнуць 

нашаму гаспадарству ўсе захопленыя 
суседзямі землі. I толькі смерць вялікага ваяра 

ў 1586 годзе перашкодзіла ягонаму 
вызваленчаму паходу на Смаленск, захоплены 
маскоўцамі яшчэ ў 1514 годзе.  

Інфлянцкая (Лівонская) вайна была чарговым 
крывавым эпізодам у шматвяковым змаганні 

нашых продкаў на ўсходніх рубяжах.  
Крыніца: Чарняўскі М. Дзесяць бітваў. - 

Вільня: Наша Будучыня, 2004. - 64с 

 

 

 

Філон Сямѐнавіч  

(каля 1530—29.11.1587) 

Ваеннапалітычны дзеяч Вялікага княства 

Літоўскага i Рэчы Паспалітай, аўтар 

эпісталярных твораў. Паходзіў са шляхецкага 

роду Кмітаў, аселага ў Кіеўскім ваяводстве. 

Філон быў сынам беларускіх шляхціцаў 

Сямѐна Кміты i Таццяны Крошынскай. У 1562 

арандаваў замак Асцѐр каля Кіева, 

удзельнічаў у войнах супраць Маскоўскай 

дзяржавы. Узначальваючы невялікі атрад 

коннікаў, разбіў адзін з буйных варожых 

атрадаў, узяў штурмам Чарнігаў. Правѐў 

шэраг іншых ваенных аперацый на 

рускабеларускім памежжы. У студзені 1564 са 

сваім 2тысячным атрадам прыкрываў 

наступление галоўных сіл Вялікага княства 

Літоўскага супраць групы рускіх войск, 

сканцэнтраваных у Полацку пад камандай 

князя І.Шуйскага, не дапусціў злучэння гэтай 

групы з арміяй князя Сярэбранага 

Абаленскага, якая рухалася з Вязьмы да 

Оршы. Потым, выкарыстаўшы   перамогу  

князя   Радзівіла над Шуйскім у бітве на 

Іванаўскім полі, паспяхова здзейсніў акцыю, у 

выніку якой маскоўская армія адступіла на 

Смаленск. Летам 1565 напаў на Севершчыну, 

узяў г. Почап i вярнуўся ў Асцѐр. За ваенныя 

заслуті кароль Жыгімонт II Аўгуст паводле 

прывілея ад 26.3.1566 падараваў яму ў вечнае 

карыстанне Чарнабыльскае ўладанне ў 

Кіеўскім ваяводстве. Ад назвы замка 

Чарнобыль i паходзіць яго другое прозвішча 

— Чарнабыльскі. У 1566 ѐн атрымаў 

Аршанскае староства. Як староста абараняў 

межы дзяржавы, адначасова праводзіў 

ваенную разведку, інфармаваў Вільню пра 

ўнутраныя справы i палітычныя планы Івана 

Грознага, вѐў дыпламатычныя перагаворы. У 

1568 правѐў на Смаленшчыне шэраг 

наступальных аперацый. У прыватнасці, 

выманіў у поле i разбіў частку смаленскага 

гарнізона, спустошыў землі аж да Вязьмы. 

Прымаў удзел у вайне з Масквой (1579—82). 

У 1579 у час паходу на Полацк прыкрываў 

галоўныя сілы з боку Смаленска. У тым жа 

годзе прызначаны смаленскім ваяводам. У 

верасні 1580 Стафан Баторый назначыў яго 

камендантам крэпасці Вялікія Лукі. У 1580—

81 працягваў ваенныя дзеянні на памежжы з 

Маскоўскай дзяржавай. Потым атрады, што 

знаходзіліся пад камандай аршанскага 

старосты, вярнуліся абараняць 

прыдняпроўскія землі.  

КмітаЧарнабыльскі — аўтар цікавага помніка 
беларускай эпісталярнай літаратуры, т. зв. 

водпісаў. Збераглося 30 лістоў, якія ѐн 
дасылаў з Оршы ў Вільню членам дзяржаўнай 

рады Вялікага княства Літоўскага. Першы з ix 
датаваны 1573, астатнія 1574. Гэта службовыя 
данясенні пра ваеннапалітычную сітуацыю на 

ўсходніх межах краіны, становішча ў 
Маскоўскай дзяржаве, намеры Івана Грознага, 

рускататарскія адносіны i інш. У некаторых 

лістах аўтар характарызуе ўнутрыпалітычнае 

жыццѐ Рэчы Паспалітай таго часу, закранае 
вострыя сацыяльныя праблемы, выкрывае i 
асуджае пануючы клас, яго маральнае 

разлажэнне, абыякавасць да лѐсу Радзімы. 
Вылучаюцца лісты да трокскага кашталяна 

Я.Валовіча, у якіх выразна паўстае асоба 
аўтара, яго індывідуальны стыль, 
адлюстравана жыццѐ i побыт служылай 

шляхты, паказаны характер чалавека, яго 
перажыванні i адносіны да навакольнай 

рэчаіснасці. Яны напісаны добрай беларускай 
мовай, з выкарыстаннем прыказак i прымавак, 
народных сродкаў гумару i сатыры. Лісты — 

каштоўны гісторыкалітаратурны дакумент 
часу, прыкметная з'ява ў развіцці старажытнай 

беларускай пісьменнасці. Упершыню 
апублікаваны ў 1844, найбольш поўна, з 
навуковымі каментарыямі, выдадзены 

А.Ф.Коршунавым у «Помніках старажытнай 
беларускай пісьменнасці» (1975).  

 

 
 

Васіль Цяпінскі - асветнiк 
зямлi беларускай 

 

Васiль Мікалаевіч Цяпінскі-Амельяновіч 
(~1530-40-я, в. Цяпіна Полацкага ваяводства 

(зараз Чашніцкі раѐн) — 1603), гуманіст–
асветнік, пісьменнік, кнігавыдавец, 
перакладчык. 

Нарадзіўся ў сям’і баярына гаспадарскага 
Полацкага павету Мікалая Амельяновіча. Імя 

Васіля Цяпiнскага разам з братамі Жданам і 
Іванам–Войнай ўпершыню ўпамінаецца ў 
дакументальных крыніцах 1560-х гадоў 

(тэстамент маці 1563 г., працэс 1564 г. з Ю. 
Осцікавічам, які зрабіў напад на маѐнтак 

Цяпiнскiх – Свіраны). Жыццѐвы шлях Васiля 
Цяпiнскага амаль не асветлены пісьмовымі 
крыніцамі. Год нараджэння невядомы. 

Традыцыйна (без якіх-небудзь грунтоўных 
падстаў) лічыцца, што ѐн нарадзіўся недзе ў 

40-х гадах XVI ст. Пацвердзіць ці абвергнуць 
гэту гіпотэзу даволі цяжка. Датаваны 1578 г. 

партрэт Цяпінскага выклікае сумненні 

адносна паходжання гэтага мастацкага твора. 
Няма звестак аб вучобе Васіля Цяпінскага ў 
замежных універсітэтах, што таксама дало б 

нейкія падставы для больш дакладнага 
вызначэння даты яго нараджэння. Як сведчаць 

знойдзеныя дакументы, у кан. 50-х – пач. 60-х 
гг. XVI ст. бацькі Васіля Цяпінскага былі ўжо 
вельмі сталага ўзросту (тэстамент маці 

напісаны ў 1563 г., а бацька памѐр раней). 
Адсюль можна лічыць, што Васіль Цяпінскі 

нарадзіўся ў 30-я – пачатку 40-х гадоў XVI 
стагоддзя. У 50-х гадах XVI стагоддзя ѐн 
самастойна удзельнічаў у судовых працэсах і 

не быў малодшым сынам у час складання 
тэстаменту. У ім згадваюцца таксама яшчэ два 

сыны Матроны Мiкалаеўны – Ждан і Іван 
Война, які ў пачатку 60-х гадоў яшчэ 
патрабаваў апякунства, а таксама даволі 

дарослая ўнучка Марына. Новыя архіўныя 
дакументы і даследаванні дазволяць 

пашырыць надзвычай скупыя гiстарычныя 
звесткі аб жыццѐвым шляху Цяпінскага, яго 
сваяцкіх і сямейных сувязях.  

Жонка Васiля Цяпiнскага Соф’я Данілаўна 
паходзіла з роду князѐў Жыжэмскіх. Васiль 

Цяпiнскi меў радавы маѐнтак Цяпіна (каля 
Лепеля), спадчынныя і набытыя ўладанні ў 
Мінскім, Лідскім, Ашмянскім, Віленскім 

паветах. 
У 1567 г. служыў таварышам коннай роты 

аршанскага старосты Ф. Кміты-
Чарнабыльскага. Прымаў удзел у Інфлянцкай 
вайне 1558-1563 гг. Служыў у падканцлера 

Вялікага княства Літоўскага Астафія Валовіча, 
пратэктара рэфармацыйнага руху, які 

падтрымліваў кнігавыдавецкую і асветніцкую 
дзейнасць у ВКЛ. Некаторыя даследчыкі 
лічаць, што ў пачатку 1570-х гадоў ѐн жыў на 

Валыні. 
У канцы жыцця Цяпiнскi, відаць, не захаваў за 

сабой усіх маѐнткаў, бо ў студзені 1604 г. 
Полацкі гродскі суд разглядаў справу паміж 
яго сынамі і жонкай пра падзел толькі Цяпіна. 

Астатнія маѐнткі, магчыма, былі прададзены 
ім на пакрыццѐ выдаткаў, звязаных з 

кнігадрукаваннем.  
Васiль Цяпiнскi прадоўжыў гуманістычныя і 
культурна-асветніцкія традыцыі Францыска 

Скарыны, быў асабіста і ідэйна звязаны з 
Сымонам Будным, падзяляў яго грамадска-

палітычныя і рэлігійныя погляды. Як і Сымон 

Будны, ѐн прыйшоў ад кальвінізму да 

антытрынітарызму. У кнізе «Пра 
найважнейшыя артыкулы хрысціянскай веры» 
Сымон Будны паведамляў, што ў 1574 годзе у 

доме «брата мілага Васіля Цяпінскага» 
адбыўся сінод антытрынітарыяў. У другой 

сваей кнізе ѐн пісаў пра сінод 1578 года, на 
якім Цяпiнскi адстойваў пазіцыю, што 
валодаць маѐнткамі і зямлѐй, а таксама 

ўдзельнічаць у справядлівых войнах супраць 
нашэсцяў і пагрозы тыраніі — гэта не грэх і не 

супярэчыць Бібліі, як даводзілі крайне левыя 
антытрынітарыі. Такія погляды Цяпiнскага 
супадалі з поглядамі шляхецкага крыла 

пратэстанцкага руху.  
У 1570-я гады Васiль Цяпiнскi на свае сродкі 

арганізаваў друкарню (якая знаходзілася, 
відаць, у Цяпіне) з намерам выдаваць кнігі на 
русінскай мове. У яго была добрая бібліятэка, 

неабходная яму для выдавецкай дзейнасці. 
Наважыўшыся надрукаваць Евангелле на 

дзвюх мовах — царкоўнаславянскай і 
русінскай, Цяпiнскi распачаў цяжкую і 
складаную па тым часе работу па яе 

перакладзе. Зараз вядома толькі адно яго 
выданне Евангелле, якое выйшла каля 1570 

года і змяшчае Евангеллі ад Матфея, Марка і 
часткова ад Лукі (захоўваецца ў Расійскай 
нацыянальнай бібліятэцы ў Санкт-

Пецярбургу). Гэта частка выдання выяўлена ў 
XIX стагоддзе ў рукапісным зборніку, куды 

былі ўплецены 62 друкаваныя аркушы 
Евангелля Васiля Цяпiнскага. Кнiга мае 
арыгінальную будову: тэкст надрукаваны ў 

два слупкі (на царкоўнаславянскай і русінскай 
мовах) са шматлiкiмi спасылкамi на 

лiтаратурныя крынiцы. Прадмова да гэтага 
выдання на 6 аркушах напісана iм жа. Пры 
перакладзе Евангелля на русінскую мову 

Васiль Цяпiнскi абапіраўся на стараславянскія 
пераклады Бібліі асветнікамі Кірылам і 

Мяфодзіем. Выданне ўпрыгожана наборным 
арнаментам. Прадмова да «Евангелля» 
адрозніваецца ад іншых прадмоў у 

старадруках публіцыстычнай страснасцю, 
вастрынѐй пастаўленых пытанняў. Васіль 

Цяпінскі асуджае царкоўную і свецкую знаць, 
якая абыякава ставіцца да будучынi Айчыны. 
Уся перакладчыцкая і друкарская дзейнасць 

вялася ім з патрыятычных пачуццяў да 
Радзiмы. Пра сваѐ высокае прызначэнне 

служыць народу Васiль Цяпiнскi пісаў у 

рукапіснай прадмове да Евангелля. Ён высока 

цаніў свой «зацный, славный, острий, 
довстипный» народ, да якога адносіў і сябе. 
Занепакоены заняпадам нацыянальнай 

культуры і асветы, духоўнасці існуючага 
грамадства, ѐн звязваў яго з агульным 

заняпадам навукі і маралі, заклікаў паноў і 
духавенства дапамагчы паспалітаму люду, 
адкрыць школы і ўзняць навуку 

«занедбаную». Васiль Цяпiнскi імкнуўся 
даказаць вялікую карысць чытання Евангелля 

на роднай мове як «сумы закону божиего», 
якое дае магчымасць лепш разумець рэлігію. 
Такiм чынам асветніцкая праграма Васiля 

Цяпінскага была разлічана на ўздым 
нацыянальнай культуры, школьнай справы, 

пісьменства, кнігадрукавання, умацаванне 
пазіцый русінскай мовы, абуджэнне 
грамадзянскай актыўнасці народа, яго 

гістарычнай і нацыянальнай свядомасці. У яго 
творчасці прысутнічаюць выразныя 

дэмакратычныя тэндэнцыі. 
Яго падыход да рэлігіі быў рацыяналістычны, 
талерантны. Рэлігійную адукацыю ѐн звязваў з 

асветай наогул. Евангелле адрасаваў і 
дарослым, і дзецям, і кальвіністам, і 

праваслаўным, і ўсім, хто хоча чытаць гэту 
частку Бібліі. У сваей прадмове да Евангелля 
Цяпiнскi пісаў, што з-за цяжкага 

матэрыяльнага становішча процідзеяння 
непрыяцеляў, якія здзекаваліся з яго шчырага 

імкнення надрукаваць кнігу, яму давялося 
выпусціць толькі пісанні святых Матфея, 
Марка і пачатак з Евангелля Лукі. Выданнем 

Евангелля Васiль Цяпiнскi ставіў за мэту не 
толькі спрыяць рэлігійнаму выхаванню, але 

ўзняць асвету і нацыянальную 
самасвядомасць народа. Асноўную прычыну 
цяжкага становішча і заняпаду сваѐй айчыны 

ѐн бачыў у афіцыйнай палітыцы паланізацыі і 
акаталічвання, у падтрымцы гэтай палітыкі 

мясцовымі феадаламі, якія не толькі не 
дапамагалі народу развіваць сваю культуру, 
але і самі адракліся ад таго, што калісьці было 

зроблена іх «фалебными предками», 
саромеюцца свайго паходжання і мовы. Таму, 

паводле Цяпiнскага, «за такою неволею» 
замест «мудрости и цвичения» «оплаканая 
неумеетность пришла, же вжо некоторые и 

писмо се своим… встыдают». Даўно наспелай 
справай ѐн лічыў адкрыццѐ школ, у якіх 

выкладанне вялося б не на лацінскай ці 

польскай, а на русінскай мове, дастаткова 

багатай для выкарыстання яе ў навучальных 
установах. Такія школы і вывучаемыя ў іх 
прадметы, на яго думку, павінны адпавядаць 

усебаковаму развіццю адукацыі на роднай 
мове і, значыць, усебаковаму развіццю 

чалавека «для лепшого розсудку», каб у іх 
«детки смыслы свои неяко готовали, острили 
и в вере прицвичали». У сваім выданні 

Евангелля Васiль Цяпiнскi змясціў 210 глос 
(слоў-перакладаў), якія тлумачылі на палях 

кнігі незразумелыя ці малазразумелыя словы. 
У 60-я — 70-я гг. XVI ст. у ВКЛ было цяжкае 
становiшча. Не скончылася яшчэ Інфлянцкая 

вайна, няпростымі былі адносіны паміж 
Польшчай і Вялікім княствам Літоўскім у 

новым дзяржаўным фарміраванні — Рэчы 
Паспалітай. Люблінская унія 1569 г. закранула 
дзяржаўныя інтарэсы Вялікага княства 

Літоўскага, у склад Кароны былі 
інкарпараваны былыя яго землі — Валынь, 

Кіеўскае ваяводства, Падляшша. Умацаваліся 
пазіцыі каталіцкай царквы, відавочнымі сталі 
першыя поспехі езуіцкага ордэна. У асяроддзі 

прывілеяваных пластоў грамадства, князѐў, 
паноў і магнатаў, высокіх дзяржаўных 

ураднікаў ВКЛ сталі развівацца не столькі 
паланафільскія, сколькі паланізацыйныя 
тэндэнцыі. Усѐ часцей у бытавым і грамадскім 

жыцці мясцовай знаці русінская мова 
саступала сваѐ месца польскай, а часткова і 

лацінскай мовам, пашыралася рэлігійная 
канверсія (пераход шляхты ў каталіцызм), у 
крызісным становішчы апынулася 

праваслаўная царква. Пад уплывам новых 
дзяржаўна-палітычных умоў і ўнутраных 

супярэчнасцяў пачаўся імклівы адыход ад 
Рэфармацыі найбольш знатных і ўплывовых 
родаў. Гэтыя працэсы па-рознаму адбіваліся 

на духоўным жыцці народа, але ў цэлым яны 
вялі да выразнага духоўнага і культурнага 

размежавання пануючых пластоў Вялікага 
княства Літоўскага з простым, паспалітым, 
людам, значнай часткай гарадскога 

насельніцтва, дробнай шляхты, сялянамі. На 
былое сацыяльнае адасабленне наслайвалася ў 

дадатак чужая мова, звычаі і традыцыі, чужая 
канфесія. Агульнае пагаршэнне стаіновішча, 
паборы і іншыя бядоты ваенных часоў у 

свядомасці паспалітага люду нярэдка 
звязваліся з пасіленнем польскіх уплываў, а 

польскамоўная каталіцкая мясцовая шляхта і 

магнаты нярэдка атаясамліваліся з «ляхамі». 

Некаторыя асветнікі-рэфарматары ў ВКЛ, у 
тым ліку прыроджаныя палякі, з 
гуманістычных пазіцый выказваліся за 

пашырэнне і рэфармаванне занядбанай 
школьнай справы, высока ацэньвалі 

прыгажосць і духоўныя магчымасці русінскай 
і царкоўнаславянскай моў, выказваліся за 
мірнае сужыццѐ розных, пагатоў суседніх 

народаў. 
Прыкметы неадназначных палітычных, 

духоўных і культурна-моўных працэсаў 
усведамляліся Васiлем Цяпiнскiм, Сымонам 
Будным і iх паплечнікамі. Мяркуюць, што ў 

1562 годзе Васiль Цяпiнскi надрукаваў у 
Нясвіжы 2 творы Сымона Буднага: 

«Катэхізіс» і «Апраўданне грэшнага чалавека 
перад Богам». Але толькі ў творчасці самаго 
Цяпінскага асветніцкія і духоўныя тэндэнцыі 

знайшлі найбольш моцнае і ўзвышанае 
ўвасабленне, сталі асноўнай духоўнай справай 

яго жыцця і дзейнасці. Цяпінскі, мабыць, не 
вучыўся ў замежных універсітэтах, бо ўсѐ 
папярэдняе жыццѐ яго было павязана з 

вайсковымі, грамадскімі і складанымі хатнімі 
абавязкамі, ды і каштавалі замежныя 

падарожжы нямала. Але ж пераклады Бібліі 
былі пад сілу толькі людзям вельмі 
адукаваным, таленавітым, маючым значныя 

гістарычныя, лінгвістычныя, тэалагічныя, 
літаратурныя веды. Безумоўна, пашырэнню 

яго інтарэсаў, кругагляду, грамадскай і 
духоўнай актыўнасці, зацікаўленасцi 
біблейскімі перакладамі спрыяла яго 

сяброўства з Сымонам Будным і яго 
паплечнiкамi, удзел у рэфармацыйным руху, 

знаѐмства з дзейнасцю Францыска Скарыны i 
нясвiжскай друкарнi.  
У Супрасльскім зборніку XVI ст. перад 

прадмовай да Евангелля Цяпiнскага, 
змешчаны «Катэхизисъ, або Соума Науки 

детей въ Христе Исусе», магчыма, тэкст 
падрыхтаваны Цяпiнскiм.  
Прадмовы 

«Обычиване речей жалосных гвалтом слова 
до уст гонит». Уражвае шчырасць гэтай 

прадмовы, яе эмацыянальнасць, мастацтва, з 
якім Цяпінскі ў невялікім адносна творы 
сціплымі словамі акрэслівае духоўны заняпад 

грамадства, асабліва яго пастыраў, занядбанне 
боскіх запаведзяў, пагоню за матэрыяльнымі 

здабыткамі, пашырэнне невуцтва, 

недастатковую развітасць школьнай і кніжнай 

справы, «трапенасць» і «заведзенасць» народу 
простага, беднага, паспалітага. Нават калі 
спісаць некаторыя з гэтых абвінавачванняў на 

палемічную завостранасць твора, 
рэфармацыйныя погляды аўтара, карціна 

атрымоўваецца надзвычай драматычная. 
«3 убогое своее маетности». Для асветніцкіх і 
талерантных поглядаў Цяпінскага вельмі 

характэрным быў яго заклік да духоўных 
іерархаў і свецкіх вучоных асоб, выпускнікоў 

еўрапейскіх універсітэтаў, магістраў і 
дактароў навук, якія павінны б былі актыўна 
займацца школьнымі, кніжнымі і іншымі 

патрэбнымі рэчамі. На жаль, гэтыя яго чаканні 
не спраўдзіліся. Адчуваючы вострыя патрэбы 

Айчыны і свайго народа, ѐн вымушаны быў 
сам узяцца за гэту высакародную справу. 
Лепей сказаць яго ўласнымі словамі: 

«И о тое маючи пана (бога) на помочи, не 
смысленым або красомовным выводом, не 

залецаными ани часу угажаючими словы, але 
яко сприязливый, простый и щирий правдиве, 
верне а отвористе з зычливости ку моей 

отчизне, — поневаж, которым бы то 
властней учинити пристоило 

митрополитове, владыки и нихто з учоных 
через так многий час не хотели...» 
Па сціслых словах прадмовы бачна, як цяжка 

прыйшлося небагатаму шляхціцу Вясiлю 
Цяпiнскаму ў ажыццяўленні складанай справы 

па перакладу евангельскіх кніг, наладжванні 
ўласнай друкарні, якія фінансавыя і іншыя 
перашкоды прыйшлося пераадольваць. 

«3 убогое своее маетности народу моему 
услугую, на которой, и теж при ней и на 

именечку, хотя ж то было невеликое вжо для 
накладу, а злаща книг старих, давних на 
розных и неблизких месца[х] доставаючи, 

надто еще в минулые лета тяжкие дороги, 
дле друку и потреб, тому належачих, 

подымаючи, а праве все до того зачинаючи 
знову, ач вельмим стол[ь] предсе и 
должачисе» 

Не так даўно адкрылася некалькі загадак, 
звязаных з імем Васiля Цяпінскага. Вельмі 

цікава, што разгадкі датычуцца Вілейшчыны. 
У актавай кнізе "Менскі гродскі суд" 
(Цэнтральны гістарычны архіў) за 1600 г. 

занатаваны звесткі, што датычацца смерці 
Васiля Цяпінскага. Сталі вядомы новыя факты 

ягонай біяграфіі.  

У гродскім судзе месца менскага запісана 

скарга жыхароў Полаччыны баяраў 
Канстанціна і Абрама Цяпінскіх на зямяніна 
К. Гурына з маѐнтка Юнцаўскі за гвалтоўны 

напад і збіццѐ іх у стадоле маѐнтка Крайскі.  
Калі б не адбылася гэтая жахлівая сутычка 

(такая характэрная для свайго часу), не 
даведаліся б мы аб нагодзе іх з'яўлення ў 
межах Вілейшчыны і мэце падарожжа: 

«...по справе своей, которую мети маем за 
позвы гродскими... перед судом... з земяны 

господарскими воеводства Полоцкого с паном 
Иваном н Василием Матеевичами Тяпинскими 
о забите через них отцу нашого пана Василя 

Цяпинского..» 
Такім чынам, дакумент сведчыць, што Васіль 

Цяпінскі быў забіты сваімі дваюраднымi 
братамi ці на пачатку 1600 г., ці ў 1599 г. ужо 
ў сталым узросце. Матывы гэтага злачынства 

невядомыя, але карані яго, магчыма, бяруць 
пачатак яшчэ з даўняй варожасці Васіля і 

Мацея Цяпiнскiх, пра што гаворыцца ў 
дакуменце з "Літоўскай метрыкі". Аб 
шматлікіх нядобразычліўцах ды ворагах 

прыгадвае Цяпінскі і ў сваѐй прадмове да 
"Евангелля". 

150 пытанняў і адказаў з 
гісторыі Беларусі 

4. Якія беларускія дзяржавы былі ў 

старажытнасці?  

Элементы дзяржаўнай арганізаванасці ў 
Беларусі існавалі задоўга да яе пісьмовай 

гісторыі. Ад VІ стагоддзя па Нараджэнні 
Хрыстовым на большую частку нашага краю 
пачынае пранікаць славянскае насельніцтва. 

Яго змешванне з мясцовымі балцкімі 
плямѐнамі вяло да фармавання 

старабеларускага этнасу і своеасаблівай 
культуры, якую археолагі называюць 
Банцараўскай (паводле наймення гарадзішча 

каля вѐскі Банцараўшчына пад Менскам). 
Ёсць шэраг сведчанняў, што нашы продкі ўжо 

тады мелі пэўныя формы дзяржаўнасці. 
Пазней, з VІІІ стагоддзя, з новай хваляй 
славянізацыі Беларусі, з фармаваннем 

крывіцкага, драгавіцкага і радзіміцкага 
плямѐнавых саюзаў узнікаюць і дзяржавы. Ад 

Х стагоддзя ў Беларусі найбольш вядомыя - 
Полацкае, Смаленскае і Тураўскае княствы. 
Апошнія неўзабаве трапілі ў залежнасць ад 

Кіева. Полацкае ж княства было цалкам 
самастойнай беларускай дзяржавай, з усімі 

адпаведнымі атрыбутамі - суверэннай уладай 
князя і веча, адміністрацыяй, сталіцай, 
войскам, грашовай сістэмай і г.д. Княства 

праводзіла і сваю геапалітыку, якая палягала 
на супрацьстаянні агрэсіі Кіева і ўласнай 

экспансіі ў бок Балтыйскага мора. 
Падначаленне Полаччыне цэлага шэрагу 
прыбалтыйскіх плямѐнаў надавала ѐй адзнакі 

імперыі. 
 

 
 
 

 
 

 
 
 

Гістарычныя навіны 
Развітанне з Паўлам Лойкам 

Развітанне з гісторыкам Паўлам Лойкам 

адбылося ў нядзелю 24 кастрычніка, па адрасе 

620 620 гадоў назад (1390) Брэст 
першым з беларускіх гарадоў 
атрымаў самакіраванне паводле 
магдэбургскага права 

Адоеўскага, 81-31 (дом стаіць на рагу 

Адоеўскага і праспекта Пушкіна).  
Вось што кажа гісторык і добры сябра Паўла 
Лойкі Валянцін Голубеў: «Павел паходзіў з 

вельмі добрай беларускай сям’і са Слоніма. 
Калі мы пасябравалі, то я вельмі часта ездзіў з 

Лойкамі на іх малую радзіму. Яго дзеда, 
доктара, слонімцы памятаюць дагэтуль. Бацька 
Алег Антонавіч, наш паэт і пісьменнік, 

цудоўны чалавек. У Паўла былі моцныя 
беларускія карані. Ён яшчэ ў савецкія часы 

напісаў першы сапраўдны падручнік па 
гісторыі Беларусі. Ластоўскі напісаў свой 
напрыканцы 19-га стагоддзя, а Павел свой — 

напрыканцы 20-га. Настаўнікі плакалі ад 
шчасця, калі выйшлі тыя падручнікі. Як ѐн 

апісаў Аршанскую бітву! Толькі сѐлета 
Мінадукацыі канчаткова выціснула тыя 
парасткі сапраўднасці з падручнікаў. А яны ж 

былі нацыянальныя, а не нацыяналістычныя. 
Што тут сказаць, хутка мне абараняць 

доктарскую. Павел сам рыхтаваўся абараняцца, 
вычытаў маю працу, збіраўся прыйсці на 
абарону». 

 

Будзе адшуканы беларускі катыньскі 

спіс 
Такое абяцанне прагучала ад кіраўніка 

Беларусі 4 лістапада на сустрэчы з польскімі 
журналістамі, якая цягнулася больш як тры 
гадзіны. Журналісты закранулі тэму 

беларускага катыньскага спісу, у якім ѐсць 
імѐны амаль чатырох тысяч палякаў, забітых 

НКУС на тэрыторыі Беларусі ў 1940 годзе. 
Аляксандр Лукашэнка паабяцаў, што будзе 
размаўляць пра гэты спіс  з кіраўніком 

беларускага КДБ. Але разам з тым папярэдзіў, 
што шмат якія дакументы былі вывезеныя ў 

Маскву.  
Гісторык Ігар Кузняцоў лічыць, што хутчэй за 
ўсѐ Беларусі давядзецца рабіць запыт у Расію, 

каб атрымаць беларускі спіс. Бо да гэтага часу 
афіцыйна не заяўлялася, ѐсць у Беларусі гэты 

спіс ці ѐн быў знішчаны. 
Кузняцоў: ―Спіс можа знаходзіцца ў КДБ 
Беларусі. Калі дапусціць, што ѐн быў 

знішчаны, калі пачалася вайна ў 1941, або быў 
перададзены ў Цэнтральны архіў ФСБ... У 

такім выпадку беларускаму боку давядзецца 
рабіць запыт у Расію, непасрэдна ў ФСБ, каб 
гэты спіс быў прадстаўлены польскаму боку па 

ініцыятыве Беларусі. Калі Расія да гэтага часу 

не зрабіла гэтага‖. Кузняцоў нагадаў, што Расія 

сѐлета планавала перадаць беларускі катыньскі 
спіс польскаму боку ў сувязі з 70-годдзем 
трагедыі ў Катыні. Але гэтага чамусьці не 

адбылося. 
 

Год Грунвальда працягваецца 
У Мінску адкрылася мастацкая выстава, 
прысвечаная 600-годдзю вялікай бітвы. Алей, 

графіка, скульптура, кераміка, фота. Дзясяткі 
аўтараў — дзясяткі адлюстраванняў адной 

гістарычнай падзеі.  Геогій Паплаўскі, Гаўрыла 
Вашчанка, Уладзімір Басалыга, Алесь Мара, 
Мікола Купава… Дубровенскае поле, князі і 

каралі ВКЛ, крыжакі ў цяжкіх латах, літоўскія 
ваяры, сутычкі з ворагамі. Усѐ гэта 

адлюстравана ў працах мастакоў. 
Выстава стала працягам леташняй, 
прысвечанай тысячагоддзю назвы «Літва». 

Цяпер толькі абмежаваная канкрэтнай падзеяй. 
На жаль, некаторыя творцы ідуць на 

містыфікацыю. Творы, якія не маюць у сабе 
ніякага ўвасаблення Грунвальдскай перамогі 
выдаюць за такія. Іншыя лічаць, што 

дастаткова правесці бел-чырвона-белую 
стужку на палатне, каб карціна адразу стала 

нацыянальным па духу і ўпісалася ў агульны 
шэраг, адпаведны тэматыцы. 
Пакуль асобныя дзеячы і арганізацыі 

штурхаюць дзяржаву, каб яна ўвекавечвала 
памяць пра слаўную перамогу, мастакі 

ствараюць свае помнікі вялікай даце. Часцей 
гэта праца для сябе, за якую наўрад ці 
заплаціць Мінкультуры ці іншая 

дзяржустанова. Гісторыя працягвае стварацца 
асобнымі людзьмі. Працуе выстава да 21 

лістапада ў Палацы мастацтва. 
 

Знойдзена масавае пахаванне нямецкіх 

салдат у Светлагорскім раѐне 

У гарадскім пасѐлку Парычы Светлагорскага 

раѐна 3 лістапада знойдзена масавае пахаванне 
нямецкіх салдат часоў Другой сусветнай 
вайны.  

Як паведамілі ў пракуратуры Светлагорскага 
раѐна, пошукавы батальѐн знайшоў астанкі 40 

чалавек. Работы працягваюцца. Раскопкі 
вядуцца паміж двума домаўладаннямі, на 
месцы, дзе раней стаяла царква. Пахаванне 

было праведзена нямецкай арміяй, як 
мяркуецца, пры адступленні ў 1944 годзе пасля 

жорсткіх баѐў. Месца пахавання ўказалі 

мясцовыя жыхары, звесткі аб магіле значацца і 

ў архіўных матэрыялах. Згодна з дакументамі, 
у Парычах павінны быць пахаваны 65 нямецкіх 
салдат. Пошукавы батальѐн знаходзіць 

імянныя жэтоны, многія з якіх добра 
захаваліся. Пасля знаходжання ўсіх астанкаў іх 

прадугледжваецца перапахаваць. 
 

У Браслаўскім раѐне знойдзенае раней 

невядомае пахаванне ахвяраў Халакосту 

У Браслаўскім раѐне Віцебскай вобласці 

знойдзенае раней невядомае закінутае 
пахаванне ахвяраў Халакосту. Пра гэта 
паведаміў жыхар Браслава, краязнаўца 

Аляксандр Сапліца, былы настаўнік 
Літашынскай базавай школы Слабадкоўскага 

сельсавета Браслаўскага раѐна. Па словах 
Сапліцы, пахаванне знаходзіцца каля 
тэрыторыі, на якой раней размяшчалася вѐска 

Яйсы Слабадкоўскага сельсавета, зн ішчаная 
падчас Другой сусветнай вайны (прыкладна 

кіламетр на паўночны ўсход ад аўтамагістралі 
Браслаў — Віцебск). 
Апытаўшы мясцовых жыхароў Сапліца 

высветліў, што ў час акупацыі нацыстамі 
Браслаўшчыны улетку 1942 усѐ насельніцтва 

невялікі яўрэйскай вѐскі Яйсы, дзе жылі 
некалькі дзясяткаў сем’яў рамеснікаў, 
гандляроў і земляробаў, было вывезенае ў 

Браслаўскае гета.  
Але 13 сялян — у асноўным мужчыны ад 18 да 

60 гадоў — былі расстраляныя на месцы 
паліцаямі і пахаваныя на заходняй ускраіне 
вѐскі — кожны ў асобнай магіле. 

 Пасля вайны на гэтым месцы — былой раллі, 
якая зарасла хмызняком, — быў усталяваны 

памятны знак, але ўжо ў 1960-я гады пахаванне 
закінулі. Падчас пасляваеннай меліярацыі на 
месцы былых паселішчаў былі знойдзеныя 

залатыя манеты розных гістарычных перыядаў, 
якія, як лічыць краязнаўца, належалі жыхарам 

вѐскі Яйсы. Месца пахавання ахвяр Халакосту 
дакладна ведае сусед Сапліцы Іван Шлапака 
1939 году нараджэння і яго родная сястра, 83-

гадовая Юзэфа з вѐскі Плябанцы, што 
прыкладна за кіламетр на захад ад Яйсаў. 

Як лічыць Сапліца, 52-ы асобны пошукавы 
батальѐн упраўлення ўвекавечання памяці 
абаронцаў Айчыны і ахвяр войнаў 

Міністэрства абароны мусіць правесці 
эксгумацыю парэштак ахвяраў Халакосту і 

вырашыць іх далейшы лѐс разам з роднымі і 

блізкімі забітых. Паводле яго словаў, імѐны 

загінулых пакуль невядомыя, але іх можна 
ўзнавіць па архіўных дакументах. Вядома 
толькі, што аднаму з жыхароў Яйсаў удалося 

выратавацца, і пасля вайны ѐн жыў у Канадзе. 
 

У Гародне краязнаўцы абмеркавалі 

перспектывы развіцця гістарычнага 

краязнаўства 

Перспектывы развіцця гістарычнага 
краязнаўства на Гродзеншчыне абмяркоўвалі 

ўчора на круглым стале, які адбыўся на базе 
Гродзенскай абласной бібліятэкі імя Яўхіма 
Карскага.  

Па словах загадчыка кафедры беларускай 
клуьтуры і рэгіянальнага турызму доктара 

гістарычных навук В.Шведа, краязнаўства грае 
не толькі навукова-даследніцкую ролю, але і 
сацыяльную, бо здольнае аб’ядноўваць 

людзей. Удзельнікі круглага стала 
абмяркоўвалі асноўныя накірункі 

лінгвістычнага і літаратурнага краязнаўства, 
пытанні бібліятэчнага краязнаўства, узгадвалі 
вядомых краязнаўцаў.  

Магчымасці вывучэння гісторыі рэгіѐна ў 
школе абмяркоўвалі на прыкладзе краязнаўчай 

лабараторыі ―Корні і вытокі‖ ліцэя №1.  
Краязнаўцы сышліся на думцы, што мусіць 
быць напісана фундаментальная гісторыя 

Гродна, а ―Гродназнаўства‖ у сярэдніх класах 
варта зрабіць факультатыўным курсам і 

скласці для яго навучальны дапаможнік. У 
шэрагу неабходных справаў – выданне новага 
бібліяграфічнага ўказальніка Гродна, 

аднаўленне Гродзенскай абласной краязнаўчай 
асацыяцыі і гарадскога краязнаўчага 

таварыства.  
На погляд удзельнікаў круглага стала 
неабходна актывізаваць супрацоўніцтва 

мясцовых аматараў гісторыі з краязнаўцамі 
Польшы, Літвы, Расіі. Сярод прапановаў – 

арганізацыя ў Гродне музея гісторыі горада. 
 

У Глыбокім выяўлены будынак часоў ВКЛ?  

Для аўтара гэтых радкоў два гады таму было 
нечаканым адкрыццѐм, што 2-павярховы 

будынак па вул. Савецкай, 207 у Глыбокім 
(Беразвечча), які занатаваны на безлічы 
здымкаў і паштовак 1930-х гадоў, не 

знаходзіцца на тэрыторыі выпраўленчай 
калоніі № 13. Дый адкуль ведаць! Навокал — 

платы, калючы дрот, вышкі вартавых, і на 

кожнай — жаўнер з АКМ. Страшнавата 

падыходзіць! 
Ну, не ведаў я, бо жыву на іншым баку 
Глыбокага, што плот выпраўленчай калоніі 

агінае згаданы будынак і да яго — вольны 
падыход. Бо, як ні глядзі, з любога ракурсу — 

падавалася, што будынак стаіць на тэрыторыі 
калоніі. Больш таго, у гэтым будынку, які 
ўпіраецца тарцом ў турэмную агароджу, 

аказваецца, жывуць людзі.  
Першае ўражанне пры візуальным аглядзе 

зблізку — што гэты досыць вялікі будынак, 
узведзены ў пачатку ХХ стагоддзя. Пра тое 
гаворыць шмат фактаў. Напрыклад, прыступкі 

лесвічных маршаў трымаюцца на металічных 
таўравых бэльках. Гэтаксама, як і столь, якая 

трымаецца так жа. Паўцыркульныя скляпенні 
— бетонныя, бачныя нават адбіткі драўлянай 
апалубкі з характэрным малюнкам. На 

стаптаных бетонных прыступках агалілася 
арматура з металічных прутоў, якія 

перавязаныя дротам — не на зварцы. 
Усѐ паказвае на тое, што будынак быў 
ўзведзены з 1901 да 1910 гг. Менавіта тады 

праводзілася ўзнаўленне колішняга 
базыльянскага кляштару і царквы, якія пасля 

закрыцця ў 1874 годзе 27 гадоў прастаялі без 
нагляду, разбураліся, шмат чаго ўжо стаяла ў 
руінах. 

Падрыхтаваў: Дамарад В. 
 

 
Кліч 
роднай  
мовы 
 
 

 
Для Бацькаўшчыны-маці буду йграць!  

Я. Купала 

Быў. Ёсць. Буду... 
(прысвечана да 80 годдзя з дня нараджэння 
Караткевіча Уладзіміра Сямѐнавіча (1930 – 

1984), беларускага пісьменніка, драматурга, 

публіцыста, перакладчыка, кінасцэнарыста). 
 
Быў. Ёсць. Буду... 

 
Быў. Ёсць. Буду.  

Таму, што заўжды, як пракляты, 
Жыву бяздоннай трывогай, 
Таму, што сэрца маѐ распята  

За ўсе мільярды двухногіх.  
 

За ўсіх, хто ўздымае цяжкія разоры,  
Хто ў гарачым пекле металу,  
За ўсіх, хто змагаецца з небам і морам,  

За жывых і за тых, што сканалі.  
 

За ўсіх, хто крывѐю піша 
Ў нязгодзе 
З рабства подлай дарогай, 

Хто за Край Свой Родны, за ўсе Народы 
Паўстане нават на Бога. 

 
За ўсіх, хто курчыцца ў полымі вѐсак,  
Хто ратуе краіну ад краху,  

За ўсіх, хто бясстрашна глядзіць у нябѐсы 
З барыкады, 

З пушчы  
I з плахі. 
 

Хто са смерцю гаворыць з вока на вока,  
З яе усмешкаю ветлай, 

I ўсѐ ж узводзіць — нясцерпна далѐкі — 
Храм наш агульны і светлы. 
 

А калі ѐн горда заззяе ў зеніце — 
Непарушны — ўзнясецца ў неба,  

Вы з распятага сэрца кроплю вазьміце.  
Апошнюю. 
Болей не трэба. 

 
I няхай яна збоку, недзе на ганку,  

Дагарае й дзяцей не страшыць. 
На граніце любові,  
На граніце світанку,  

На граніце велічы вашай.  
 

Нявесце Каліноўскага 

 

Недзе поруч ляжалі дарогі,  

Кліч кахання ляцеў ад ніў,  
Але ѐн не кахаў нікога,  

Бо занадта радзіму любіў.  

Варты лепшага ў свеце кахання, 

Рана скончыўшы мужны палѐт, 
Русы хлопец золкім світаннем 
На высокі ўзышоў эшафот.  

Плач людскі барабаны крыюць, 
I ад пошчаку глухне зямля.  

На высокую гордую шыю  
Успаўзае змяѐю пятля.  
3 плачам жоравы пралятаюць. 

Курганы і магільны жвір, 
Непалітая ніва святая,  

Плач жанчын, эшафот і Сібір.  
Нікні гожаю галавою,  
Па нязнанай страце ўздыхай.  

Дарагая, ты стала ўдавою,  
Не пабачыўшы жаніха.  

Вашы кветкі ў лугах завялі,  
Месяц марна згарэў над ракой, 
Ты чакала яго, а стала 

І нявестай і жонкай чужой. 
І чамусьці ў сэрцы, як рану,  

Я нясу твой нязбыты лѐс, 
Не даруючы ўсім тыранам  
Непралітых табою слѐз.  

 
Павешаным 1863 года  

 
Калі ідуць на абардаж,  
I поўніць полымя прасцяг 

Да верху мачты — экіпаж 
Цвікамі прыбівае сцяг.  

 
Даўно здалася — нават сталь, — 
І толькі зараз — мы памром 

Пад сцягам, што ў прадонні хваль 
Знікае разам з караблѐм.  

 
Ў крыві краіны нашай бель,  
Прыходзіць час смяротных сноў,  

I нашай волі карабель, — 
Няскораны, — ідзе на дно. 

 
I сѐння ў вечны наш працяг, 
У неба на світанні дня 

Уздымуць нас, як волі сцяг,  
Якога й Богу нельга зняць.  

 
Гісторыя з першым каханнем 

 

Шчасце былое ўяўляю  
Дзяўчынкаю па вясне. 

Загарэлая, кемная, злая,  

Дражніла яна мяне. 

Памятаю, год у шаснаццаць, 
Дурны ад кахання і мук,  
Цераз плот я глядзеў на шчасце, 

Рамантычны, цыбаты хлапчук.  
А шчасце гуляла ў садзе,  

Апранутае ў паркаль,  
Сабе і птушкам на радасць, 
А мне на смутак і жаль.  

Разявіўшы рот, як варона, 
Гляджу я ў дзівосным сне 

На шчасце, што садам зялѐным 
Ідзе бліжэй да мяне. 
Уважна за мною сочыць, 

І соладка, як салавей, 
Просіць заплюшчыць вочы, 

І гладзіць па галаве.  
Раскошы цэлыя рэкі 
Ў сэрца маѐ плывуць, 

Моцна сціскаю павекі,  
Чакаю... Нельга ўздыхнуць...  

А дзяўчына з вачыма блакітнымі 
Суседу, дурному, як бот,  
Адуванчык тыцнула спрытна 

Ў шырокі, як ступа, рот.  
 

Ты і я 

 
Ты і я: пралеска ў снах бурану,  

Дрэўца вішні ў ярасным агні,  
Кропля на спіне Левіафана, 

Радуга на крылах навальніц.  
 
Пад дзевятым валам ветразь ніцы,  

Верас, што агнѐм абняў пярун, 
Павуцінка ў пекле навальніцы, — 

Адкажы на вуха ўладару,  
 
Як мне здужаць ураган і вецер, 

Вечны мой, зацяты, страшны бой? 
Як мне, моцнаму, пражыць на свеце 

Без цябе, танюткай і слабой? 
 
 

 
 

 
 
 

 

 

Эх, каб яшчэ да легенд, якія 
ведаю, ды трохі 

больш матэрыялаў, а то 

фантазія без цвѐрдых 

рамак разыходзіцца. 
У. Караткевіч 

Гістарычны каляндар 
Галоўныя падзеі лістапада 

 
пачатак лістапада 

У Беларусі адзначаюцца Дзяды 
Дзяды, свята беларускага народнага 
календара, звязанае з памінаннем продкаў 

("дзядоў"). У славянскай міфалогіі Дзяды 
называюць таксама душы продкаў. Дзяды 

адзначаюцца некалькі разоў на год: 
масленічныя, радаўніцкія, траецкія. 
3 лістапада 1661 

Перамога ў бітве пад Кулішкамі 
З прыходам падмацаваняў пад Кушлікі 
Жаромскі ды Чарнецкі з палкоўнікамі правялі 

вайсковую нараду і пастанавілі першую ж ноч 
граміць Хаванскага.  

3 лістапада 1882 

Нарадзіўся Якуб Колас  
Якуб Колас (Канстанцін Міцкевіч) нарадзіўся 

у 1882 г. у вѐсцы Акінчыцы на 
Стаўбцоўшчыне ў сям'і лесніка. У 1902 г. 

скончыў Нясвіжскую настаўніцкую 
семінарыю. Працаваў настаўнікам на Палессі і 
на Міншчыне (1902-1906).  

4 лістапада 1887 

Нарадзіўся Цішка Гартны 

Цішка Гартны, сапраўднае імя Жылуновіч 
Зміцер Хвѐдаравіч, дзеяч беларускага 
нацыянальна-вызваленчага руху, дзяржаўны 

дзеяч БССР, гісторык, пісьменнік, публіцыст.  
5 лістапада 1893 

Нарадзіўся Кастусь Езавітаў. 
6 лістапада 
210 гадоў з дня нараджэння Ходзькі Леанарда 

(1800 – 1871), беларускага гісторыка, 
публіцыста, бібліѐграфа, выдаўца. 

6 лістапада 1883 

Нарадзіўся Язэп Лѐсік 
Калі задумваешся над жыццѐвым шляхам 

гэтага чалавека, зноў і зноў задаеш сам сабе 
пытанне: "За што?!" За што выпаў яму такі 

лѐс: не за тое ж, што "лѐс" і "Лѐсік" - 
аднакарэнныя словы?..  
8 лістапада 1883 

Нарадзіўся Вацлаў Ластоўскі 
Вацлаў Ластоўскі (1883-1938) – нарадзіўся 8 

лістапада ў фальварку Калеснікi Дзісенскага 
павета Віленскай губерні. Скончыўшы 
пачатковую школу паступіў у Пецярбургскі 

інстытут, аднак давучыцца ў ім да канца, з-за 
матэрыяльных цяжкасцей. 

9 лістапада 1896 

Нарадзіўся Дзмітрый Прышчэпаў  
Столькі ярлыкоў, здаецца, не вешалі ні на каго 
ў нашай шматпакутнай і супярэчлівай 

гісторыі. "Правы апартуніст", "сабатажнік", 
"агент кулацтва ў партыі бальшавікоў", 

"шкоднік калгасна-саўгаснага ладу", "нацдэм", 
"контррэвалюцыянер", "шпіѐн". 
10 лістапада 1938 

Расстраляны Марк Асьвяцімскі 
Асьвяцімскі Марк Аляксандраў (1886-1938), 

беларускі нацыянальны дзяяч. Ураджэнец 
Слуцку. У беларускім руху з 1917 г., удзельнік 
з'ездаў прадстаўнікоў беларускіх 

нацыянальных арганізацыяў і партыяў у 
Мінску.  

10 лістапада 1749 

Нарадзіўся Мацей Радзівіл  
Мацей Радзівіл (10 лістапада 1749 - 2 

кастрычніка 1800) падкаморы літоўскі, 
кашталян віленскі быў таленавітым паэтам, 

кампазітарам і грамадскім дзеячам.  
11 лістапада 1813 

Памѐр Дамінік Геранім Радзів іл 

Дамінік Геранім Радзівіл XI ардынат 
нясвіжскі, палкоўнік войска княства 

Варшаўскага і гвардыі Напалеона, атрымаў 
агромністую спадчыну Пане Каханку ў 
дзіцячым узросце. Ён нарадзіўся ў год смерці 

свайго бацькі, які быў сынам гетмана Казіміра 
Рыбанькі. 

13 лістапада 1806 

Нарадзілася Эмілія Плятэр  
Эмілія Плятэр (13.11.1806 - 23.12.1831), 

нарадзілася ў Вільні, з 9 гадоў жыла ў маѐнтку 
Ліксна Віцебскай губерні. Займалася 

фальклерам, збірала і апрацоўвала беларускія 
народныя спевы, захаплялася харэаграфіей і 
сама ведала шмат танцаў.  

16 лістапада 1888 

Нарадзіўся Вінцэнт Гадлеўскі 

Вінцэнт Гадлеўскі нарадзіўся 16 лістапада 
1888 года ў Ваўкавыскім павеце Гродзенскай 
губерніі.  

17 лістапада 1669 

Нарадзіўся Караль Станіслаў Радзівіл  

Караль Станіслаў Радзівіл VIII ардынат 
нясвіжскі, вялікі канцлер літоўскі нарадзіўся 
17 лістапада 1669 года ў Кракаве. 

28 лістапада 

80 гадоў з дня нараджэння Караткевіча 

Уладзіміра Сямѐнавіча (1930 – 1984).  

480 гадоў назад нарадзіўся Цяпінскі (Амельяновіч) Васіль 

Мікалаевіч (каля 1530 – 1599 ці 1600), беларускі гуманіст, 
кнігавыдавец, пісьменнік, дзеяч рэфармацыйнага руху  

 

 

 


